
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 
 
 
 

2012-2013 
 

ᐊᕐᕌᒍᑕᒫᖅᓯᐅᑎ ᐅᓂᑉᑳᖅ 
 

ᒪᓕᒃᖢᒋᑦ 
 

ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖅ 
 
 
 
 
 
 
 
 
 
 
 
 
 
 
 
 
 

 



ᑐᓴᒐᒃᓴᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓂᑦ 
 
ᖁᕕᐊᓱᑦᑎᐊᖅᖢᖓ, ᐱᔾᔪᑎᑉᓗᒋᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᑦ, ᑐᓂᓯᔪᖓ 
ᐊᕐᕌᒍᑕᒫᖅᓯᐅᑎᒥᒃ ᐅᓂᑉᑳᒥᒃ ᐅᖃᐅᓯᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ ᐊᒪᓗ ᒪᓕᒐᓕᐅᕐᕕᖕᒧᑦ 
ᐅᖃᖅᑎᒧᑦ. 
 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT) ᐊᕐᕌᒍᑕᒫᖅᓯᐅᑎᒥᒃ ᐅᓂᑉᑳᒥᒃ 
ᑐᓂᓯᔭᕆᐊᖃᖃᑦᑕᕐᒪᑕ ᖃᓄᐃᓂᖏᓐᓄᑦ ᐱᓕᕆᓂᕆᔭᖏᓐᓄᑦ ᐊᒪᓗ ᐊᑐᕐᓂᕆᔭᖓᑦ 
ᓴᙱᓂᐅᔪᖅ ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖅ.  ᑖᒻᓇ ᐅᓂᑉᑳᖅ 
ᐅᖃᐅᓯᖃᖅᑐᖅ ᖃᓄᐃᓕᐅᕐᓂᐅᓚᐅᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
ᐅᑭᐅᕆᔭᐅᔪᒧᑦ 2012-2013-ᒧᑦ. 
 
ᐅᑭᐅᖑᓚᐅᖅᑐᒧᑦ 2012-2013 ᐃᓕᑦᑎᓂᐅᓚᐅᖅᑐᖅ ᐊᒪᓗ ᐊᓯᐊᓄᐊᕐᓂᐅᑉᓗᓂ.  ᐅᑭᐅᖑᔪᒥᑦ 
ᐋᕿᒋᐊᖅᓯᓂᐅᓚᐅᖅᑐᒥᑦ, ᑲᑎᖃᑎᖃᑎᖃᕐᓂᐅᓂᐊᓚᐅᖅᑐᖅ ᑲᒪᒋᔭᐅᔪᖕᓃᕆᐊᖃᓚᐅᖅᑐᖅ 
ᑮᓇᐅᔭᐃᑦ ᐊᔪᕈᑕᐅᓂᖏᓐᓄᑦ ᐊᒪᓗ ᐊᑐᕐᓂᖅᓴᐅᔭᕆᐊᖃᕐᓂᐅᓚᐅᖅᑐᓄᑦ ᐃᓄᖕᓂᒃ ᐊᒪᓗ 
ᐊᐅᓚᑦᑎᓂᕐᒧᑦ.  ᐅᒡᒍᐊᕐᓂᒃᑰᖏᑦᑐᖅ ᑕᒪᓐᓇ ᐅᓂᑉᑲᐅᓯᕆᔭᕗᑦ, ᑕᒪᒃᑯᐊ ᐃᓕᑦᑎᔾᔪᑎᒻᒪᕇᑦ 
ᑕᒪᐅᖓᑐᐃᓐᓈᖅᑕᐅᖏᑦᑐᑦ ᐊᒪᓗ IUT-ᑯᓐᓂᑦ ᐱᐅᓂᖅᓴᐅᓕᖅᑎᑦᑎᑉᓗᓂ.  ᓯᕗᒻᒧᒋᐊᕐᓂᐊᖅᑐᒍᑦ 
ᓯᓚᑐᓂᖅᓴᐅᓂᖃᓕᕐᓗᑕ ᐊᒪᓗ ᑐᓴᐅᒪᑦᑎᐊᑲᓐᓂᕐᓂᖅᓴᐅᓕᕐᓗᑕ ᑕᐅᑐᒐᕐᒥᒃ ᐊᒪᓗ 
ᐱᓂᐊᕐᓂᐅᔪᖅ ᒪᓕᒐᓃᑦᑐᖅ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖏᓐᓃᑦᑐᖅ 
ᐋᕿᒃᓯᔾᔪᑎᒋᔭᕗᑦ ᓄᑖᒥᒃ ᐸᕐᓇᐃᑎᐊᕆᐊᕐᓂᕐᒥᒃ. 
 
ᐅᒃᐱᕈᓱᒃᑐᖓ ᑖᒻᓇ ᐅᓂᑉᑳᖅ ᐱᔭᐅᓂᐊᕐᒪᑦ ᐋᕿᐅᒪᔪᒃᑯᑦ. 

ᖁᔭᓐᓇᒦᒃ 

 
ᐃᓚᐅᔾᔭ ᐃᖅᖢ 
ᐃᒃᓯᕙᐅᑕᖅ 



1) ᑐᑭᓯᑎᑦᑎᓂᖅ 
 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ (IUT) ᐱᙳᖅᑎᑕᐅᓚᐅᖅᑐᖅ ᒪᓕᒃᖢᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖏᑦ (ILPA) ᐱᓕᕆᐊᒃᓴᖃᓗᐊᖅᖢᑎᒃ 
ᖃᐅᔨᒪᓕᖅᐹᓪᓕᕐᓂᕐᒥᒃ ᐊᒪᓗ ᐊᔪᙱᓐᓂᖃᓕᕐᓂᕐᒥᒃ ᐃᓄᐃᑦ ᐅᖃᐅᓯᖓᓂᒃ. 
 
ᐱᖁᔭᖅ ᐱᔭᕆᐊᖃᖅᑎᑦᑎᔪᖅ IUT-ᒥᒃ ᐃᓱᒪᒋᓗᒍ ᐊᒪᓗ ᐃᓱᒪᓕᐅᕈᑎᒋᓗᒍ ᐊᑐᖅᑕᐅᓂᖓ, 
ᐱᕙᓪᓕᐊᓂᖓ ᐊᒪᓗ ᐊᑐᖅᑕᐅᔪᖕᓇᕐᓂᖓ ᐃᓄᖕᓄᑦ ᐃᓄᐃᑦ ᐅᖃᐅᓯᖓ. 
 
ᑕᒡᕙᓂ ᐅᑭᐅᕆᔭᐅᔪᒥᑦ IUT ᑲᔪᓯᓂᖃᓚᐅᖅᑐᖅ ᑎᑎᕋᕐᕕᖓᑦ ᐱᓕᕆᔨᑖᑦᑎᐊᓕᖅᓯᒪᓂᕐᒥᒃ ᐊᒪᓗ 
ᐊᐅᓛᕈᖕᓇᕐᓂᖓᓂᒃ ᐱᓕᕆᓂᖃᖅᖢᑎᒡᓗ ᑎᑭᐅᑎᓂᕐᒧᑦ ᐱᔭᒃᓴᐅᑎᖓᓐᓂᒃ. 

 
 
 
2) ᖃᓄᐃᓕᐅᕐᓃᑦ ᐊᒪᓗ ᖃᓄᐃᖓᓂᐅᔪᑦ ᑎᑭᑎᐅᔭᐅᓃᑦ 2012-2013 

ᑲᑎᒪᔩᑦ ᑲᑎᒪᓂᖏᓐᓂᑦ 

ᑲᑎᒪᔩᑦ IUT-ᒧᑦ ᑲᑎᒪᖃᑎᖃᕐᓂᖃᖃᑦᑕᓚᐅᖅᑐᑦ ᐅᑭᐅᕆᔭᐅᔪᒥᑦ: ᐅᖅᓱᖅᑑᕐᒥᑦ (ᒪᐃ 2012), 
ᒥᑦᑎᒪᑕᓕᖕᒥᑦ (ᔫᓂ 2012), ᖃᒪᓂᑦᑐᐊᕐᒥᑦ (ᐅᒃᑑᐱᕆ 2012). 
 
ᒪᐃ 2012 - ᐅᖅᓱᖅᑑᖅ 
 
ᓯᕗᓪᓕᖅᐹᒥᑦ IUT-ᑯᑦ ᑲᑎᒪᖃᑎᖃᕐᓂᖓᑦ ᐅᑭᐅᕆᔭᐅᔪᒧᑦ 2012-2013-ᒥᑦ 
ᐅᖅᓱᖅᑑᕐᒥᐅᓚᐅᖅᑐᖅ.  ᐅᖃᐅᓯᖃᕐᓂᖓᑦ ᑲᑎᒪᔩᑦ ᑮᓇᐅᔭᐃᑦ ᒥᒃᓵᓄᑦ ᐊᒪᓗ ᐊᑐᕐᓂᕐᒧᑦ 
ᓴᙱᓂᖃᕐᓂᖓᑦ ᑲᔪᓯᓚᐅᖅᑐᖅ ᐊᒪᓗ ᑲᑎᒪᔾᔪᓯᐊᖅᑖᖑᖃᑦᑕᖅᑐᑦ ᐊᑭᓕᐅᑏᓪᓗ 
ᐅᖃᐅᓯᐅᓚᐅᕆᑉᓗᑎᒃ, ᐊᒪᓗ ᑮᓇᐅᔭᖅᑐᕐᓂᕐᒧᑦ ᓇᑲᑎᕆᔭᕆᐊᖃᕐᓂᕐᒥᒃ ᑲᑎᒪᔨᐅᓛᖑᔪᓄᑦ.  
ᓴᙱᓂᖅᑖᖅᑎᑕᐅᓂᕐᒧᑦ ᑐᑭᐅᔪᓂᒃ ᐱᕙᓪᓕᐊᓂᕐᒧᑦ ᐱᓕᕆᐊᖅ ᐅᖃᐅᓯᐅᓚᐅᕐᒥᔪᖅ.  
ᐃᓱᒪᓕᐅᓚᐅᖅᑐᑦ ᑕᒪᒃᑯᐊ ᐱᔾᔪᑕᐅᔪᑦ ᐅᖃᐅᓯᐅᑲᓐᓂᕆᐊᖃᕐᓂᖏᓐᓄᑦ ᑭᖑᓪᓕᕐᒥᑦ ᑲᑎᒻᒥᒃᐸᑕ. 
 
ᔫᓂ 2012 - ᒥᑦᑎᒪᑕᓕᒃ 
 
ᑖᒻᓇ ᑲᑎᒪᓂᐅᓚᐅᖅᑐᖅ ᒥᑦᑎᒪᑕᓕᖕᒥᑦ ᐊᑕᐅᕐᒥᒃ ᐅᑉᓗᕐᒥᒃ ᑲᑎᒪᓂᐅᓚᐅᖅᑐᖅ.  ᐃᓱᒪᑕᖅ 
ᐅᖃᓚᐅᖅᑐᖅ ᒪᕐᕉᒃ ᐱᓕᕆᐊᒃᓵᖅ IUT-ᒥᑦ ᐅᒃᑯᐃᓚᐅᕐᓂᖏᓐᓄᑦ ᐃᓄᖕᓄᑦ ᐆᒃᑐᕈᒪᔪᓄᑦ:  
ᐊᐅᓚᑦᑎᔨ ᑮᓇᐅᔭᓕᕆᓂᕐᒥᒃ, ᐊᒪᓗ ᐱᕙᓪᓕᐊᔪᑦ ᐊᒪᓗ ᓇᖕᒥᓂᖃᖅᑑᓕᖓᔪᓄᑦ ᑐᑭᓕᕆᔨᒥᒃ 
ᑖᒻᓇ ᐱᓕᕆᐊᖅ ᐃᓐᓄᒃᑕᐅᓯᒪᔪᖕᓃᓚᐅᕐᒪᑦ.  ᑲᑎᒪᔨᓛᓂᒃ ᑲᑎᒪᔨᐅᓂᖅ ᐅᖃᐅᓯᐅᓚᐅᕐᒥᔪᖅ ᐊᒪᓗ 
ᖃᐅᔨᓚᐅᖅᑐᑦ IUT-ᒧᑦ ᑲᑎᒪᔨᐊᓛᖑᖃᑕᐅᔪᑦ ᖃᑉᓯᐅᓂᖏᑦ ᐊᑯᓐᓂᖏᓐᓂᐅᑉᓗᑎᒃ ᑕᓪᓕᒪᐃᑦ 
ᐊᒪᓗ 9 ᑲᑎᒪᔩᑦ ᐊᒪᓗ ᓇᓗᓇᐃᖅᓯᓂᖃᕆᐊᖃᕐᓂᖓᓂᒃ ᖃᑉᓰᑦ ᑲᑎᒪᔨᐅᔭᕆᐊᖃᕐᒪᖔᑕ 
ᖃᖓᒃᑯᑐᐃᓐᓇᖅ IUT-ᒧᑦ ᑲᑎᒪᔨᐊᓛᖏᓐᓄᑦ.  ᐅᖃᓪᓚᖕᓂᖃᓚᐅᖄᖅᑎᓪᓗᒋᑦ, ᑕᓪᓕᒪᐃᑦ ᑲᑎᒪᔩᑦ 
ᑲᑎᒪᔨᐊᓛᒧᑦ ᓈᒻᒪᒋᔭᐅᓚᐅᖅᑐᖅ ᐊᒪᓗ ᐱᖁᔨᕗᖔᓕᐅᖅᑕᐅᔪᖅ ᓅᑕᐅᑉᓗᓂ ᐃᓚᓕᐅᑎᓗᒍ 
ᑕᒪᓐᓇ ᐃᓱᒪᓕᐊᖑᔪᖅ ᒪᓕᒐᕋᓛᖏᓐᓄᑦ IUT-ᑯᑦ ᑲᑎᒪᔨᖏᑦᑕ, ᓇᓗᓇᐃᑲᓐᓂᕐᓗᑎᒃ IUT-ᑯᑦ 
ᑲᑎᒪᔨᐊᓛᖏᑦ ᑲᑎᒪᓂᖃᖃᑦᑕᕐᓂᐊᕐᓗᑎᒃ ᐊᓯᖏᓐᓂᒃ ᐱᔅᓂᓯᐅᔪᓂᒃ ᐅᖃᓘᑎᒃᑯᑦ ᑲᑎᒪᓂᒃᑯᑦ 
ᐊᑕᐅᓰᕐᓗᑎᒃ ᐅᑭᐅᑉ ᐃᓗᐊᓂᑦ.  ᖃᑉᓰᖅᑕᕐᓗᑎᒃ ᑲᑎᖃᑦᑕᕈᖕᓇᕐᓂᐊᕐᓂᖏᑦ IUT-ᑯᑦ ᑲᑎᒪᔨᖏᑦ 
ᐅᖃᐅᓯᐅᓚᐅᖅᑐᖅ.  ᐋᕿᖅᑲᐅᑕᐅᓚᐅᖅᑕᖓᑦ ᑲᑎᖃᑦᑕᕐᓗᑎᒃ ᒪᕐᕉᒃ ᑕᖅᑮᒃ ᐊᓂᒍᕐᓂᑕᒫᑦ 
ᐲᖅᑕᐅᓚᐅᖅᑐᖅ ᓯᑕᒪᐃᖅᑕᕐᓗᑎᖔᖅ ᐅᑭᐅᑉ ᐃᓗᐊᓂᑦ ᑲᑎᖃᑎᒌᖃᑦᑕᕐᓗᑎᒃ. 
 
ᐅᒃᑑᐱᕆ 2012 - ᖃᒪᓂᑦᑐᐊᖅ 
 
ᑲᑎᒪᔩᑦ ᐱᖓᓱᖓᓐᓂᒃ ᑲᑎᓐᓂᖃᓚᐅᖅᑐᑦ ᐅᑭᐅᖑᔪᒥᑦ ᖃᒪᓂᑦᑐᐊᕐᒥᑦ ᐅᒃᑑᐱᕆ 30-ᒥᑦ ᓄᕕᐱᕆ 
1-ᒧᑦ 2012-ᒥᑦ. ᑲᑎᒪᑎᓪᓗᒋᑦ ᒪᒃᑯᒃᑐᓂᒃ ᑭᒡᒐᖅᑐᐃᔪᒥᒃ ᐃᓚᐅᔪᖃᓚᐅᖅᑐᖅ.  ᑲᑎᒪᑎᓪᓗᒋᑦ 



ᐃᓱᒫᓘᑏᑦ ᓴᖅᑭᑕᐅᓚᐅᖅᑐᑦ ᑲᑎᒪᔨᓄᙵᐅᔪᑦ ᑐᑭᒧᐊᒃᑎᑦᑎᔨᖓᓐᓂᑦ ᐊᐃᓖᓐ ᕿᓚᕝᕙᕐᒥᑦ 
ᐱᔾᔪᑎᖃᖅᑐᖅ ᐃᖏᕐᕋᔭᖕᓂᕐᒧᑦ ᑮᓇᐅᔭᖅᑑᑎ ᐊᒪᓗ ᑕᑯᒃᓴᐅᔪᖃᙱᓐᓂᖓᓂᒃ ᐱᕙᓪᓕᐊᓂᖓᓐᓂᒃ 
ᑐᑭᓕᐅᕆᓂᕐᒧᑦ. ᐃᓗᐊᓂᑦ ᐊᐅᓚᑦᑎᑲᓐᓂᑦᑎᐊᕐᓂᕐᒥᒃ ᐊᒪᓗ ᐸᕐᓇᐃᑦᑎᐊᑲᓐᓂᕐᓂᕐᒥᒃ 
ᐅᖃᐅᓯᐅᓚᐅᕐᒥᔪᖅ ᑲᑎᒪᔨᓄᑦ. ᑐᑭᒧᐊᒃᑎᑦᑎᔨ ᐅᖃᐅᓯᖃᓚᐅᕐᒥᔪᖅ ᐱᔾᔪᑎᖃᖅᑐᓂᒃ ᐊᕐᕌᒍᑕᒫᑦ 
ᐅᓂᑉᑳᓂᒃ, ᐱᓕᕆᔨᖏᓐᓂᒃ ᐊᒪᓗ ᐃᓂᖃᕈᖕᓇᕐᓂᐅᔪᓂᒃ, ᐊᑐᐊᒐᓂᒃ, ᐱᓕᕆᔩᑦ 
ᑭᒻᒥᕈᒻᒧᙵᐅᓚᐅᕐᓂᖏᑦ, ᐊᒪᓗ ᓅᓐᓂᖓᑦ IUT-ᑯᑦ ᐸᕐᓇᐃᕝᕕᒃ ᐃᒡᓗᕐᔪᐊᕐᒧᑦ. 
 
ᑮᓇᐅᔭᓂᒃ ᐊᑐᕐᓂᐅᔪᓄᑦ ᐅᓂᑉᑳᑦ ᕿᒥᕐᕈᔭᐅᓚᐅᖅᑐᑦ ᐊᒪᓗ ᐃᓱᒫᓘᑕᐅᓗᐊᓚᐅᖅᑐᖅ 
ᐃᖏᕐᕋᔭᖕᓂᕐᒧᑦ ᑮᓇᐅᔭᖅᑑᑎ.  ᐃᖏᕐᕋᔭᓗᐊᓚᐅᕐᓂᖓᑦ ᐅᑭᐅᖑᓚᐅᖅᑐᒥᑦ ᐊᒪᓗ ᐅᖃᐅᓯᐅᑉᓗᓂ 
ᐅᖃᓘᑎᒃᑯᑦ ᑲᑎᒪᖃᑦᑕᕐᓂᕐᒥᖔᖅ ᐊᑐᕆᐊᖃᕐᓂᐊᖅᑐᒃᓴᐅᓂᖏᓐᓂᒃ ᑭᖑᓪᓕᕐᒥᑦ 
ᑲᑎᒪᓂᐅᓂᐊᖅᑐᓄᑦ. 
 
IUT-ᑯᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᑲᑎᒪᓂᖃᖃᑦᑕᕆᐊᖃᖅᑎᑕᐅᓂᖏᓐᓂᒃ ᐅᑭᐅᑉ ᐃᓗᐊᓂᑦ.  
ᑐᑭᐅᔪᑦ ᐱᔾᔪᑕᐅᔪᒥᑦ IUT-ᑯᑦ ᑲᑎᒪᖃᑦᑕᕐᓂᐊᖅᑐᑦ ᒪᕐᕉᒃ ᑕᖅᑮᒃ ᐊᓂᒍᕐᓂᑕᒫᑦ ᐅᑭᐅᑉ ᐃᓗᐊᓂᑦ.  
ᑲᑎᒪᔩᑦ ᐊᖏᓚᐅᖅᑐᑦ IUT-ᑯᑦ ᑲᑎᒪᓂᖏᑦ ᓯᑕᒪᐃᑦ ᑕᖅᑏᑦ ᐊᓂᒍᕐᓂᑕᒫᖑᖃᑦᑕᕐᓂᐊᕐᓂᖓᓄᑦ 
ᐅᕙᓘᓃᑦ ᐱᔭᕆᐊᖃᕌᖓᑕ ᐅᑭᐅᖑᔪᒥᑦ. 
 
ᐅᑉᓗᒥᒨᓕᖓᓕᖅᑐᐃᓚᐅᖅᑐᑦ ᑲᑎᒪᔨᐊᓛᑦ ᒥᒃᓵᓄᑦ. ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐅᖃᓚᐅᖅᑐᑦ 
ᐱᕙᓪᓕᐊᓂᕆᔭᖏᓐᓂᒃ ᐆᒃᑐᕋᐅᑎᓕᐅᕆᓂᕐᒥᒃ ᑐᑭᖏᓐᓂᒃ ᐱᔾᔪᑕᐅᔫᑉ, ᑭᓯᐊᓂ ᐸᕐᓇᐃᓯᒪᙱᑦᑐᑦ 
ᑲᑎᒪᓂᐅᓂᐊᖅᑐᒧᑦ. ᐅᖃᐅᓯᐅᓚᐅᕐᒥᔪᖅ ᐃᓄᐃᓐᓇᖅᑐᑦ ᑎᖕᒥᓲᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᓂᐱᓕᐅᖅᓯᒪᔭᖓᑦ ᑲᓇᐃᑎᔭᓐ ᓄᐊᑦ-ᑯᓐᓄᑦ. ᐅᓂᑉᑳᖅ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑐᑭᓄᑦ 
ᑲᑎᒪᔨᐊᓛᖏᓐᓂᑦ ᐅᖃᓕᒫᖅᑕᐅᓚᐅᖅᑐᖅ ᑐᑭᒧᐊᒃᑎᑦᑎᔪᑦ ᐊᒪᓗ ᑮᓇᐅᔭᖅᑑᑎᖓᑦ 
ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᑐᑭᓄᑦ ᑲᑎᒪᔨᐊᓛᒃᑯᑦ ᐅᖃᐅᓯᑉᓗᓂ.  ᐅᑉᓗᒥᒨᓕᖓᓕᖅᓯᒪᔪᒥᒃ 
ᑐᓂᓯᓚᐅᖅᑐᑦ ᑎᑎᕋᐅᓯᖃᕐᓂᕐᒥᒃ ᑲᑎᒪᔨᐊᓛᖏᓐᓄᑦ.  ᑲᑎᒪᔩᑦ ᐅᖃᓚᐅᖅᑐᑦ ᐊᑐᓂ 
ᓄᓇᓕᖕᓄᙵᐅᔪᒪᑉᓗᑎᒃ. ᑐᑮᑦ ᐱᔾᔪᑕᐅᔪᓂᑦ ᐋᕿᒋᐊᖅᑕᐅᓚᐅᖅᑐᑦ ᐊᒪᓗ ᐱᐊᓂᒃᖢᓂ. 
ᐅᖃᐅᓯᖃᓚᐅᖅᑐᑦ ᑎᑎᕋᐅᓯᖃᕐᓂᕐᒥᒃ ᑲᑎᒪᔨᐊᓛᖑᔪᑦ ᐃᖏᕐᕋᔭᒋᐊᕈᖕᓇᖅᓯᓕᓵᕐᓂᐊᕐᓂᖏᓐᓄᑦ 
ᐱᓕᕆᔨᑖᖅᓯᒪᓕᖅᐸᑕ ᐊᐅᓚᑦᑎᔨᒥᒃ ᑮᓇᐅᔭᓄᑦ ᐸᕐᓂᐊᓂᐊᕐᓗᓂ ᑕᒪᒃᑯᓂᙵᑦ. 
 
ᑲᑎᒪᑎᓪᓗᒋᑦ IUT-ᒧᑦ ᑲᑎᒪᔩᑦ, ᐃᓚᐅᑉᓗᑎᒃ ᓄᓇᓕᖕᒥᑦ ᐊᒪᓗ ᒪᒃᑯᒃᑐᓄᑦ ᑭᒡᒐᖅᑐᐃᔩᑦ 
ᐱᓕᕆᐊᖃᓚᐅᖅᑐᑦ ᑐᑭᓂᒃ ᐊᑐᖅᑕᐅᔪᖕᓇᕐᓂᐊᖅᑐᓂᒃ ᐃᓄᖕᓄᑦ.  ᑲᑎᓗᒃᑖᖅᖢᒋᑦ, 
ᐊᑐᖅᑕᐅᓂᐊᖅᑐᓕᐅᓚᐅᖅᑐᑦ 68-ᓂᒃ ᐅᖃᐅᓯᓂᒃ. 
 
ᑲᑎᒪᔨᐊᓛᑦ ᑲᑎᒪᓂᖏᑦ 
 
ᐄᐳᕆ 2012-ᒥᑦ, ᐃᓕᓐᓂᐊᖅᑐᓕᕆᔨᐊᓛᒃᑯᑦ ᐊᒪᓗ ᐋᓐᓂᐊᖃᖅᑕᐃᓕᒪᓂᕐᒧᑦ ᑲᑎᒪᔨᐊᓛᑦ 
ᑲᑎᒪᓂᖃᓚᐅᖅᑐᑦ, ᐊᒪᓗ ᔪᓚᐃ 2012-ᒥᑦ ᑎᑎᕋᐅᓯᓕᕆᓂᕐᒧᑦ ᑲᑎᒪᔨᐊᓛᑦ ᑲᑎᓚᐅᖅᖢᑎᒃ 
ᐃᖃᓗᖕᓂᑦ.  ᑖᑉᑯᓇᓂᓗᒃᑖᖅ ᑲᑎᒪᓂᐅᔪᓂᑦ ᐱᓕᕆᓂᕐᒧᑦ – ᐸᕐᓇᐅᑏᑦ ᓴᖅᑭᑕᐅᓚᐅᖅᑐᑦ ᐊᒪᓗ 
ᑐᑭᖏᑦ ᐱᔾᔪᑕᐅᔪᓄᑦ ᑭᖑᓪᓕᖅᐹᒃᑰᖅᑕᐅᑉᓗᑎᒃ. 

 
 
 
ᓅᓐᓂᖓ ᑎᑎᕋᕐᕕᐅᑉ 
 
ᐋᒋᓯ 2012-ᒥᑦ IUT-ᑯᑦ ᑎᑎᕋᕐᕕᖓᑦ ᓅᑕᐅᓚᐅᖅᑐᖅ ᐱᖅᑯᓯᓕᕆᔨᒃᑯᓐᓂᑦ ᓇᖕᒥᓂᖅ 
ᑎᑎᕋᕐᕕᖓᓐᓄᑦ ᖁᓛᖓᓂᑦ ᐸᕐᓇᐃᕝᕕᒃ ᐅᒡᓗᕐᔪᐊᑉ.  ᑕᖅᑭᒥᑦ ᐋᒋᓯᒥᑦ ᐱᓕᕆᔩᑦ ᓄᑖᖅ ᑎᑎᕋᕐᕕᒃ 
ᐋᕿᓚᐅᖅᑕᖓᑦ ᐊᒪᓗ ᐱᓕᕆᔨᐅᔪᑦ ᐱᓕᕆᓂᖃᒻᒪᕆᓚᐅᖅᑐᑦ ᑕᖅᑭᐅᔪᒥᑦ. 
 
ᐱᓕᕆᔩᑦ ᐊᐅᓪᓚᓚᐅᕐᓂᖓᑦ 
 
ᓯᑎᐱᕆ 2012-ᒥᑦ, IUT-ᑯᑦ ᐱᓕᕆᔨᖏᑦ ᑭᒻᒥᕈᒻᒧᙵᐅᓚᐅᖅᑐᑦ.  ᐅᖃᐅᓯᐅᓚᐅᖅᑐᓂᑦ ᐃᓚᐅᔪᑦ 
IUT-ᑯᑦ ᑐᕌᒐᖓᑦ ᐊᒪᓗ ᒫᓐᓇᐅᔪᖅ ᐱᔾᔪᑕᐅᔪᑦ.  ᐱᓕᕆᔩᑦ ᐆᒃᑑᑎᓕᐅᓚᐅᖅᑐᑦ ᓇᐃᑦᑑᔪᒧᑦ 



ᐊᑯᓂᐅᔪᒥᑦ ᐊᒪᓗ ᑕᑭᔪᒧᑦ ᐊᑯᓂᐅᔪᒥᑦ ᐱᓕᕆᐊᒧᑦ ᐸᕐᓇᐅᑎᓂᒃ ᒪᓕᒃᖢᒋᑦ ᐊᑐᓕᖅᑎᑦᑎᓂᕐᒧᑦ 
ᐸᕐᓇᐅᑎ ᑕᐃᒪᙳᓚᐅᖅᑐᖅ ᒪᓕᒃᖢᒍ ᖃᓄᖅᑑᕆᓂᕐᒧᑦ ᐸᕐᓇᐅᑎ.  ᐅᖃᐅᓯᖃᖅᑎᓪᓗᒋᑦ IUT-ᑯᑦ 
ᐱᓕᕆᔨᖏᑦ ᐃᓕᑕᖅᓯᓚᐅᖅᑐᑦ ᐱᔭᕆᐊᖃᕐᓂᕆᔭᖏᓐᓂᒃ ᐃᓗᐃᑑᓕᖓᔪᒥᒃ ᓴᖅᑭᑦᑎᓂᕐᒧᑦ 
ᐸᕐᓇᐅᑎᒥᒃ.  ᐱᓕᕆᔩᑦ ᐊᐅᓪᓚᖅᓯᒪᑎᓪᓗᒋᑦ ᒪᕐᕉᒃ ᓄᑖᒃ ᐱᓕᕆᔩᒃ ᐃᓚᐅᖃᑕᐅᓚᐅᖅᑐᑦ (ᔩᐴᑎ 
ᐊᕐᓇᒃᑲᖅ ᐊᒪᓗ ᐋᓕᓐ ᐊᐅᒃᓴᖅ), ᐊᒪᓗ ᐃᒃᓯᕙᐅᑕᖅ ᑕᐅᑐᒐᖃᕐᓂᐊᕐᓗᓂ ᐱᓕᕆᓂᕐᒧᑦ-ᐸᕐᓇᐅᑎᐅᑉ 
ᐱᕙᓪᓕᐊᓂᖓᓂᑦ ᖃᐃᔪᒥᑦ ᐅᑭᐅᕆᔭᐅᓂᐊᖅᑐᒧᑦ. 
 
ᓄᑖᑦ ᐱᓕᕆᔩᑦ 
 
ᐃᓚᖓᑦ ᐱᔾᔪᑕᐅᔪᑦ ᐃᓕᑕᕆᔭᐅᓚᐅᖅᑐᖅ ᑐᑭᒧᐊᒃᑎᑦᑎᔨᒧᑦ ᐃᓄᓕᕆᓂᖅᑕᖄᓂᖏᓐᓂᖓᓂᒃ 
IUT-ᑯᑦ, ᐊᐅᓚᑦᑎᔨᐅᔪᒥᒃ IUT-ᑯᓐᓄᑦ ᐊᒃᓱᕈᕐᓇᖅᑑᑎᖃᕐᓂᖃᖅᖢᓂ ᐅᑭᐅᕆᔭᐅᔪᒥᑦ.  ᐱᖓᓱᐃᑦ 
ᐱᓕᕆᔨᑖᖑᓚᐅᖅᑐᑦ 2012-2013 ᐅᑭᐅᕆᔭᐅᔪᒧᑦ:  ᐊᐅᓚᑦᑎᔨ ᑮᓇᐅᔭᓕᕆᓂᕐᒥᒃ; ᐱᕙᓪᓕᐊᔪᑦ 
ᐊᒪᓗ ᓇᖕᒥᓂᖃᖅᑑᓕᖓᔪᓄᑦ ᑐᑭᓕᕆᔨ; ᐊᒪᓗ ᐊᐅᓚᑦᑎᔨ ᑮᓇᐅᔭᓂᒃ ᐊᐅᓚᑦᑎᓂᕐᒧᓪᓗ 
ᐃᓚᐅᓕᓚᐅᖅᑐᖅ IUT-ᑯᓐᓄᑦ ᔭᓄᐊᕆ 2013-ᒥᑦ.  ᑐᑭᖃᖅᑐᖅ ᔭᓄᐊᕆ 2013-ᒥᑦ ᑕᒪᐃᓂᒃ 
ᐱᓕᕆᐊᒃᓴᐅᔪᑦ IUT-ᑯᓐᓂᑦ ᐃᓐᓄᒃᑕᐅᓚᐅᕐᓂᖏᓐᓄᑦ. 
 
ᐱᓕᕆᐊᒃᓴᓗᒃᑖᑦ ᐃᓄᒃᑕᐅᓯᒪᓕᖅᑎᓪᓗᒋᑦ, ᐱᓕᕇᓐᓇᖅᑐᖅ ᑐᑭᒧᐊᒃᑎᑦᑎᔨ ᐅᑎᓚᐅᖅᑐᖅ 
ᓴᓇᙱᓚᐅᐱᓪᓚᖕᓂᕆᔭᖓᓂᑦ, ᐊᒪᓗ ᐃᓱᒫᓘᑕᐅᔪᑦ ᐅᖃᐅᓯᐅᓚᐅᖅᑐᑦ IUT-ᑯᑦ ᑲᑎᒪᔨᖏᓐᓄᑦ 
ᐅᒃᑑᐱᕆ 2012-ᒥᑦ ᑲᑎᒪᓂᕐᒥᑦ, ᓄᑖᒥᒃ ᓂᕆᐅᖕᓂᖅᑕᖃᓕᓚᐅᖅᑐᖅ IUT-ᑯᑦ 
ᐃᖏᕐᕋᑦᑎᐊᕐᓂᕆᔭᖏᓐᓄᑦ ᑎᑭᐅᑎᓂᕐᒧᑦ ᐱᔭᒃᓴᕆᔭᖏᓐᓄᑦ ᒪᓕᒃᖢᒋᑦ ILPA. 
 
ᐊᓯᖏᑦ ᑎᑭᐅᑎᓂᐅᔪᑦ 
 
ᑐᑭᓕᐅᕆᓂᖅ – ᖃᓄᐃᑑᓂᖏᑦ ᐅᖃᐅᓯᐅᑉ ᑕᒪᐃᓄᓗᒃᑖᖅ ᓄᓇᕗᒻᒥᐅᑦ ᐅᖃᐅᓯᖏᓐᓄᑦ 
 
ILPA ᑐᓂᓯᔪᖅ IUT-ᑯᑦ ᐃᓕᑕᖅᓯᔭᕆᐊᖃᕐᓂᖓᓐᓂᒃ ᕿᓂᖅᓴᐃᓂᕐᒧᑦ ᐱᔭᕆᐊᓕᖕᓂᑦ ᐊᒪᓗ 
ᐋᕿᐅᒪᙱᓐᓂᖃᖅᑐᓂᒃ ᐱᔾᔪᑎᖃᖅᑐᑦ ᐊᑐᖅᑕᐅᓂᖓ, ᐱᕙᓪᓕᐊᓂᖓ, ᐃᓕᑦᑎᓂᕐᒧᑦ, ᐅᖃᐅᓯᐅᑉ 
ᐋᕿᐅᒪᓂᖓᓂᒃ, ᐊᑐᖅᑕᐅᑎᒋᓂᖓ ᐅᕙᓘᓃᑦ ᑕᒪᓗᒃᑖᒧᑦ ᐊᑐᖅᑕᐅᓂᖓᓄᑦ ᐃᓄᐃᑦ 
ᐅᖃᐅᓯᖓᓂᒃ.  ᖃᓄᐃᑑᓂᖏᑦ ᐅᖃᓪᓚᖕᓂᐅᔪᑦ ᐋᕿᒃᓯᔪᖅ ᐱᔪᖕᓇᖅᑎᑦᑎᓂᕐᒧᑦ ᑐᙵᕕᖕᒥᒃ 
ᑎᑎᖅᑲᓄᑦ ᑕᒪᐃᓄᓗᒃᑖᖅ ᐱᓕᕆᐊᖑᑲᓐᓂᕐᓂᐊᖅᑐᓄᑦ IUT-ᑯᓐᓂᑦ ᐊᒪᓗ ᓴᖅᑭᑕᐅᔪᖕᓇᖅᖢᑎᒃ 
ᑐᓂᐅᖃᐅᑕᐅᓗᑎᒡᓗ ᑲᑐᔾᔨᖃᑎᒌᓗᒃᑖᓄᑦ, ᐃᓕᓐᓂᐊᕐᕕᖕᓄᑦ ᐊᒪᓗ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔨᓄᑦ.  ᑕᒪᒃᑯᐊ ᐅᖃᓕᒫᒐᐃᑦ ᐃᓄᐃᑦ ᐅᖃᐅᓯᖏᓐᓂᒃ ᐊᑐᖅᑐᑦ ᓴᖅᑭᑦᑎᓂᕐᒧᑦ 
ᐱᒻᒪᕆᐅᔪᒥᒃ ᐱᕝᕕᐅᔪᖕᓇᖅᑐᓂᒃ ᐊᑐᖅᑕᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᖏᓐᓂᑦ 
ᐃᓄᒃᑎᑑᓕᕆᔨᓄᑦ, ᐃᓕᓐᓂᐊᖅᑎᑦᑎᔨᓄᑦ, ᐊᒪᓗ ᐃᓕᓐᓂᐊᕈᑕᐅᓂᐊᖅᑐᓕᕆᔨᓄᑦ.  
ᑐᑭᓯᑎᑦᑎᓂᕐᒧᑦ ᐱᓕᕆᐊᓗᒃᑖᕐᓚᒃ ᐱᐊᓂᒃᑕᐅᓚᐅᖅᑐᖅ ᐅᑭᐅᕆᔭᐅᓚᐅᖅᑐᒥᑦ.  
ᕿᒥᕐᕈᔭᕆᐊᖃᖅᑎᓪᓗᒍ, ᑎᑎᖅᑲᐃᑦ ᐊᒪᓗ ᖃᓄᐃᑑᓂᖓ ᕿᑭᖅᑖᓘᑉ ᐅᐊᖕᓇᖓᓂᑦ ᐅᖃᐅᓯᖅ 
ᐊᖏᔪᒥᒃ ᐱᐊᓂᒃᑕᐅᓂᖃᓚᐅᖅᑐᖅ. 
 
ᑐᑭᓕᐅᕆᓂᖅ ᐊᒪᓗ ᑲᑎᖅᓱᐃᓂᖅ 
 
ᐅᑭᐅᕆᔭᐅᓚᐅᖅᑐᒥᑦ IUT-ᑯᑦ ᐱᓕᕆᔨᖏᑦ ᐃᑲᔪᐃᓚᐅᖅᑐᑦ ᐃᒪᓐᓇ 

 

 
 ᐃᓄᓗᒃᑖᓄᑦ ᑐᕌᖓᔪᓕᕆᓂᕐᒧᑦ ᑎᑎᕋᕐᕕᖓᓐᓂᑦ ᐱᕙᓪᓕᐊᓂᕐᒧᑦ ᑎᑎᕋᕐᕕᖓᑦᑕ 

ᐃᓅᔪᖕᓃᖅᑑᑉ ᖃᓄᐃᖓᖁᓂᖓᓄᑦ ᑎᑎᕋᐃᓂᕐᒥᒃ ᐅᖃᓕᒫᒐᕐᒥᑦ, 
 ᓯᕗᓕᐅᖅᑎᒃᑯᑦ ᓴᙱᓂᖅᑖᖅᑎᑦᑎᓂᕐᒧᑦ ᑎᑎᖅᑲᖏᓐᓄᑦ ᒪᓕᒃᑕᐅᓂᕐᒧᑦ ᒪᓕᒐᖏᑦ, ᐊᒪᓗ 
 ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐃᖢᐊᖅᓴᐃᔨ-ᐃᓅᑉ ᐅᖃᖃᑎᒌᖃᑦᑕᐅᑎᓂᕐᒧᑦ 

ᐊᑐᖅᑕᐅᖃᑦᑕᖅᑐᑦ. 
 



ᐃᖏᕐᕋᔪᓕᕆᔨᒃᑯᑦ ᐊᒪᓗ ᖁᓪᓕᒃᑯᑦ ᐱᓕᕆᖃᑎᖃᕈᒪᓂᖃᓚᐅᕐᒥᔪᑦ IUT-ᑯᑦ ᐱᓕᕆᔨᖏᓐᓂᒃ 
ᑐᑭᓕᐅᕆᓂᕐᒧᑦ ᐱᕙᓪᓕᐊᓂᕐᒧᑦ ᐱᔭᕆᐊᖃᖅᑕᖏᓐᓄᑦ. 
 
ᑎᑭᐅᑎᓂᒃᑲᓐᓃᑦ ᐃᓚᐅᔪᑦ: 
 

 ᐃᓕᓐᓂᐊᕐᓂᕐᒧᑦ ᑎᑎᖅᑲᒃᑲᓐᓂᕐᓄᑦ, IUT-ᑯᑦ ᐅᖃᐅᓯᓕᕆᔨᖓᑦ ᑲᑎᖅᓱᐃᓚᐅᖅᑐᖅ ᑐᑭᓂᒃ 
ᓯᑕᒪᐅᓕᖓᔪᓂᑦ: ᐃᒡᓗ (63), ᖃᒧᑏᒃ (54), ᖁᓪᓕᖅ (72) ᐊᒪᓗ ᖃᕐᒪᖅ (24), ᐊᒪᓗ 
ᐸᕐᓇᐅᑎᓕᐅᓚᐅᖅᑐᑦ ᓴᖅᑭᑎᑕᐅᓂᕐᒧᑦ ᐅᖃᓕᒫᒐᐃᑦ ᐊᑏᒎ-ᑯᑎᒍᑦ.  ᑕᒪᕐᒥᒃ ᑐᑭᐅᔪᑦ Tiki 
Wiki ᖃᕆᑕᐅᔭᕐᒦᑐᒧᐊᖅᑕᐅᓚᐅᖅᑐᑦ. 

 ᐊᓯᖏᑦ ᑲᑎᑕᐅᔪᑦ ᑐᑭᐅᔪᓄᑦ ᐃᓚᐅᔪᑦ ᐃᒃᐱᖕᓂᐊᓂᕆᔭᐅᔪᑦ (150), ᕼᐋᑭ (195) ᐊᒪᓗ 
ᐃᓄᐃᑦ ᐊᑎᖏᑦ (945). 

 ᐃᓗᐃᑑᓕᖓᔪᑦ ᐅᖃᐅᓯᕐᒥᒃ ᐊᑐᕐᓂᕐᒧᑦ ᖃᐅᔨᓴᐃᓂᖅ ᓴᖅᑭᑕᐅᓚᐅᖅᑐᖅ. 
 ᐃᓄᒃᑎᑐᑦ ᑐᒡᓕᕆᑉᓗᒍ ᐅᖃᐅᓯᕆᓂᕐᒧᑦ ᐊᔪᙱᓐᓂᖅ ᐆᒃᑐᕋᐅᑕᐅᓚᐅᖅᑐᖅ ᐱᒋᐊᓕᓵᖅᑐᓄᑦ 

ᐊᒪᓗ ᕿᑎᐊᓃᑐᓄᑦ. 
 ᐃᓄᒃᑎᑐᑦ ᓯᕗᓪᓕᖅᐸᐅᑉᓗᒍ ᐅᖃᐅᓯᕆᓂᕐᒧᑦ ᐊᔪᙱᓐᓂᖃᕐᓂᖅ ᐆᒃᑐᕋᐃᓂᕐᒧᑦ 

ᓴᖅᑭᑕᐅᓚᐅᖅᑐᖅ ᐊᒪᓗ ᐊᔾᔨᒌᖏᑦᑐᑦ ᐅᖃᐅᓯᕆᔭᐅᔪᓄᑦ ᐆᒃᑐᕋᐃᓂᖅ. 
 ᐃᓚᓯᓂᖅ ᐅᖃᐅᓰᑦ ᑐᑭᖏᑦ ᑎᑎᕋᖅᓯᒪᔪᓄᑦ (6,577) 

ᖃᑉᓗᓈᑎᑑᖅᑐᖃᕐᓗᓂ (2,112) 
 ᐅᖃᐅᓯᕆᔭᐅᔪᑦ ᐊᔾᔨᒌᖏᓐᓂᐅᔪᑦ ᓄᓇᕗᒻᒥᑦ ᐃᓚᐅᑉᓗᑎᒃ ᓄᓇᕕᒃ 

ᐊᒪᓗ ᐊᑯᑭᑦᑐᖅ. 
o ᖃᓄᐃᓕᐅᕐᓂᕐᒧᑦ, ᐃᓄᖕᓂᑦ ᐱᔾᔪᑎᒡᓕᑦ ᐊᒪᓗ ᐃᓚᓕᐅᑎᓯᒪᔪᑦ (90) 
o ᐱᓇᓱᐊᕈᓯᐅᑉ ᐊᑎᖏᑦ 
o ᐱᖅᑯᓯᕆᔭᐅᔪᒃᑯᑦ ᑕᖅᑮᑦ ᐊᑎᖏᑦ 

 ᑕᐅᑐᕋᓐᓇᖅᑕᐅᔪᒃᓴᖅ ᐅᖃᐅᓯᕆᔭᐅᔪᑦ ᐊᔾᔨᒌᖏᓐᓂᐅᔪᓄᑦ ᓄᓇᕗᒻᒥᑦ 
ᑕᑯᒃᓴᐅᑎᑕᐅᓚᐅᖅᑐᖅ ᑭᖑᓪᓕᖅᐹᖑᓚᐅᖅᑐᓄᑦ ᑲᑎᒪᔨᓄᑦ, ᐊᒪᓗ ᐃᓕᓐᓂᐊᖅᑎᑦᑎᔩᑦ 
ᑲᑎᒪᓂᕆᔭᖏᓐᓂᑦ ᓄᓇᕗᒻᒥᑦ ᕕᕗᐊᕆ 2012-ᒥᑦ ᐊᒪᓗ ᐃᓄᐃᑦ ᐅᑭᐅᖅᑕᐅᖅᑐᒥᑦ 
ᑲᑎᒪᓂᖓᓐᓂᑦ ᐋᑐᕚᒥᑦ ᔫᓂ 2012-ᒥᑦ. 

 ᒫᑦᓯ 2013-ᒥᑦ ᑲᑎᒪᓂᖃᓚᐅᖅᑐᑦ ᐃᓄᐃᑦ ᐅᑭᐅᖅᑕᐅᖅᑐᒥᑦ ᑲᑎᒪᓂᖓᓐᓂᑦ ᑲᓇᑕᒥᑦ 
ᖃᐅᔨᓴᐃᓂᕐᒧᑦ ᐆᒪᓂᕆᔭᖓᑕ ᐅᖃᐅᓯᕆᔭᐅᔪᑐᖃᐃᑦ ᐅᑭᐅᖅᑕᖅᑐᓗᒃᑖᒥᑦ ᓴᖅᑭᑦᑎᓂᕐᒧᑦ 
ᖃᐅᔨᓴᐃᓂᕐᒧᑦ ᐊᑐᖅᑕᐅᓂᐊᖅᑐᒥᒃ. 

 ᐊᔾᔨᒌᖏᑦᑐᑦ ᐅᖃᐅᓰᑦ ᐃᓕᖅᑯᓯᖏᓐᓂᒃ ᖃᐅᔨᓴᐃᓂᖅ ᐃᓕᓐᓂᐊᕐᓂᒻᓄᑦ 
ᓯᓚᑦᑐᖅᓴᕐᕕᒡᔪᐊᕐᒥᑦ Prince Edward Island-ᒥᑦ, ᑖᒻᓇ ᖃᐅᔨᓴᐃᓂᖅ ᐊᑐᖅᑕᕋ 
ᓇᓂᓯᓂᕐᒥᒃ ᐃᓕᖅᑯᓯᕆᔭᐅᔪᓂᒃ ᐃᓄᒃᑎᑐᑦ ᐅᖃᓪᓚᒃᑎᓂᒃ ᐃᓕᓐᓂᐊᖅᑎᓄᑦ ᓄᓇᕗᒻᑦ 
ᐊᑐᖅᑕᐅᔪᖕᓇᖅᑐᖅ ᖃᐅᔨᓴᐃᓂᕐᒥᒃ ᐊᔾᔨᒌᖏᑦᑐᓂᒃ ᐅᖃᐅᓰᑦ ᐃᓕᖅᑯᓯᖏᓐᓂᒃ ᐃᓄᐃᑦ 
ᐊᓯᖏᓐᓃᑐᓂᒃ ᓲᕐᓗ ᓄᓇᕗᑦ ᒐᕙᒪᒃᑯᖏᓐᓂᑦ ᐱᓕᕆᔩᑦ, ᐃᖕᒥᒃᑰᖓᔪᓂᑦ, ᑐᓵᔨᓂᒃ ᐊᒪᓗ 
ᐃᓄᒃᑎᑑᓕᕆᔨᓂᒃ, ᒪᒃᑯᒃᑐᐃᑦ ᐊᒪᓗ ᐃᓄᐃᑦ. 

 
 

3) IUT-ᑯᑦ ᓯᕗᓪᓕᖅᐸᐅᑎᓂᐊᖅᑕᖓᑦ 
 
IUT-ᑯᑦ ᐃᓕᑕᖅᓯᓚᐅᖅᑐᑦ ᓯᑕᒪᐅᔪᓂᒃ ᓯᕗᓪᓕᖅᐸᐅᑎᔭᕆᐊᖃᖅᑕᖓᓐᓂᒃ IUT-ᑯᑦ ᖃᓄᖅᑐᕆᓂᕐᒧᑦ 
ᐸᕐᓇᐅᑎ 2011-2016-ᖓᓐᓂᑦ: 

 

 
 ᓯᕗᓪᓕᖅᐸᐅᑎᔭᐅᖃᐅᑕᔭᕆᐊᓕᒃ 1: ᐊᖏᒡᓕᒋᐊᕐᓗᒍ ᒪᓂᒪᓂᖓ 

ᖃᐅᔨᒪᓂᖃᕐᓂᕆᔭᐅᔪᖅ ᐊᒪᓗ ᐊᔪᙱᓐᓂᖃᕐᓂᐅᔪᖅ ᐃᓄᐃᑦ ᐅᖃᐅᓯᖓᓄᑦ. 
 
ᐸᕐᓇᐃᓃᑦ ᐱᕙᓪᓕᐊᓂᕐᒥᒃ ᓴᖅᑭᑦᑎᓂᖅ ᐅᓂᑉᑳᒥᒃ 2011-ᒥᑦ ᐃᓄᐃᑦ ᐅᖃᐅᓯᖓᓄᑦ ᑲᑎᒪᓂᕐᒥᑦ 
100ᒡᖏᓐᓃᑐᑦ ᐃᓚᐅᓚᐅᖅᑐᓂᑦ ᐅᖃᐅᓯᖃᕐᓂᕐᒧᑦ ᐃᓄᐃᑦ ᐅᑲᐅᓯᖓᓂᒃ ᐱᔾᔪᑎᓕᖕᓂᑦ ᐊᒪᓗ 
ᐱᔭᐅᔭᕆᐊᖃᖅᑐᓂᒃ.  ᐅᓂᑉᑳᖅ ᑐᓂᓯᕐᓂᒨᔪᖅ ᒪᓕᒃᑎᑦᑎᓂᕐᒥᒃ IUT-ᑯᓐᓂᒃ ᖃᓄᖅ 
ᐊᑐᓕᖅᑎᑦᑎᓂᕐᒥᒃ ᐱᔾᔪᑐᐅᔪᑦ ᐃᓕᑕᕆᔭᐅᔪᑦ ᑲᑎᒪᓂᕐᒥᑦ.  ᐅᓂᑉᑳᖅ ᐸᕐᓇᐅᑕᐅᔪᖅ 



ᑕᐃᒪᙳᖅᑎᑕᐅᓇᔭᖅᑐᖅ 2013-2014-ᒥᑦ ᐅᑭᐅᕆᔭᐅᔪᒥᑦ. 
 

 ᓯᕗᓪᓕᖅᐸᐅᑎᔭᐅᖃᐅᑕᔭᕆᐊᓕᒃ 2: ᓴᖅᑭᑦᑎᓗᓂ, ᐃᓱᒪᒃᓴᖅᓯᐅᕐᓂᒃᑯᑦ ᐱᖅᑯᓯᒃᑯᑦ 
ᐅᖃᐅᓯᖅ ᐊᑐᖅᑕᐅᓂᖓᓂᒡᓗ, ᖃᓄᑎᒋᐅᓂᖓ ᐊᒪᓗ ᐅᑉᓗᒥᐅᓕᖅᑐᖅ ᐱᔭᐅᔭᕆᐊᓖᑦ 
ᐃᓄᐃᑦ ᐅᖃᐅᓯᖓᓂᒃ, ᐊᑐᖅᑕᐅᓂᐊᖅᑐᑦ ᑐᑮᑦ ᐅᕙᓘᓃᑦ ᓇᓗᓇᐃᕈᑕᐅᕙᒃᑐᑦ ᐃᓄᐃᑦ 
ᐅᖃᐅᓯᖓᓂᑦ. 

 
ᐅᑭᐅᕆᔭᐅᔫᑎᓪᓗᒍ ᑕᒪᐃᓂᓗᒃᑖᖅ ᐱᓕᕆᐊᒃᓴᐃᑦ ᑲᑐᔾᔨᖃᑎᒌᒥᑦ ᐃᓐᓄᒃᑕᐅᓚᐅᖅᑐᑦ. ᒪᕐᕉᒃ 
ᑐᑭᓕᕆᔩᒃ ᐊᒪᓗ ᐊᑕᐅᓯᖅ ᐅᖃᐅᓯᓕᕆᔨ ᐱᓕᕆᔪᑦ ᑲᑎᖅᓱᐃᓂᕐᒥᒃ ᑐᑭᓂᒃ ᖃᕆᑕᐅᔭᒦᑐᒧᑦ 
ᓴᖅᑭᑕᐅᔪᖅ Citadel Rock Online Communities LTD-ᑯᓐᓄᑦ ᑐᕌᓐᑐᒥᑦ, ᐱᓕᕆᐊᖅ 
ᑎᑎᕋᐃᓂᕐᒧᑦ ᐊᒪᓗ ᓇᓗᓇᐃᔭᐃᓂᖅ ᐃᓄᐃᑦ ᐱᖅᑯᓯᖏᓐᓂᒃ ᐊᒪᓗ ᑐᑭᐅᔪᓄᑦ 
ᐱᕙᓪᓕᐊᓕᖅᑐᖅ. ᖃᕆᑕᐅᔭᒦᑐᖅ ᑎᑎᕋᐃᔪᖕᓇᖅᑐᖅ ᓄᓇᓕᖕᒥᑦ ᐊᒪᓗ ᐊᔾᔨᒌᖏᑦᑐᓂᒃ 
ᐅᖃᐅᓯᓂᒃ, ᐊᒪᓗ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖕᒦᓕᕋᔭᖅᑐᖅ 2014 ᐱᒋᐊᓵᖅᑎᓪᓗᒍ 
ᒪᓂᒪᓂᐊᕐᓗᓂ ᐃᓄᖕᓄᑦ ᖃᕆᑕᐅᔭᒥᒃ ᐊᑐᖅᐸᒃᑐᓄᑦ. ᐊᑐᐊᒐᓕᐅᑲᓐᓂᕐᓂᕐᒧᑦ ᐱᓕᕆᐊᑦ 
ᐸᕐᓇᐅᑕᐅᔪᑦ 2013-2014 ᐅᑭᐅᕆᔭᐅᔪᒧᑦ ᒪᓕᒃᑎᑦᑎᓂᕐᒧᑦ ᐊᒪᓗ ᑐᓴᐅᒪᑎᑦᑎᓂᕐᒧᑦ IUT-ᑯᑦ 
ᐱᓕᕆᐊᖓᓐᓂᒃ ᑎᑎᕋᐃᓂᕐᒧᑦ ᐃᓄᐃᑦ ᑐᑭᖏᓐᓂᒃ ᐊᒪᓗ ᐊᖏᖅᓯᒪᓂᕐᒧᑦ ᐱᕙᓪᓕᐊᓂᕐᒥᒃ 
ᐊᑐᖅᑕᐅᓂᐊᕐᓂᕐᒧᑦ ᑐᑭᐅᔪᑦ ᐊᒪᓗ ᓇᓗᓇᐃᔭᐅᑏᑦ. 
 

 ᓯᕗᓪᓕᖅᐸᐅᑎᔭᐅᖃᐅᑕᔭᕆᐊᓕᒃ 3: ᐱᓕᕆᐊᖃᕐᓂᐊᕐᓗᓂ ᐊᒪᓗ ᖃᐅᔨᓴᕐᓂᐊᕐᓗᒋᑦ 
ᕿᓂᖅᓴᐃᓂᕐᓄᑦ ᑎᑎᕋᐅᓯᐅᔪᑦ ᐊᒪᓗ ᐸᐸᑦᑎᓂᖅ ᐱᖅᑯᓯᒃᑯᑦ ᑐᑭᐅᔪᓂᒃ, ᓄᓇᕗᒻᒥᑦ 
ᐊᕕᒃᑐᖅᓯᒪᔪᑦ ᐊᔾᔨᒌᖏᓐᓂᐅᔪᖅ ᐅᖃᐅᓰᑦ ᐊᔾᔨᒌᖏᓐᓂᖏᓪᓘᓃᑦ, ᓇᓗᓇᐃᔭᐅᑎᖏᑦ 
ᐊᒪᓗ ᐱᔭᐃᔪᖕᓇᕐᓂᖓ ᐃᓄᐃᑦ ᐅᖃᐅᓯᖓ. 

 
ᐸᕐᓇᐃᓃᑦ ᐅᖃᓕᒫᒐᓕᐅᕐᓂᕐᒧᑦ ᓄᓇᕗᒻᒧᓗᒃᑖᖅ ᑐᓂᐅᖃᐅᑕᐅᓂᐊᖅᑐᒥᒃ ᓄᓇᕗᒻᒥ 
ᐃᓕᓐᓂᐊᕐᕕᖕᓄᑦ ᐱᕙᓪᓕᐊᔪᑦ ᐊᒪᓗ ᖃᓄᐃᑑᓂᖅᓴᐅᓂᖏᑦ ᑐᑮᑦ ᐱᖅᑯᓯᕆᔭᐅᔪᒃᑯᑦ ᑐᑭᖏᑦᑎᒍᑦ 
ᐊᔾᔨᒌᖏᑦᑐᓂᒃ ᓄᓇᓕᖕᓂᑦ ᑕᑯᒃᓴᐅᑎᑕᐅᓂᐊᖅᑐᑦ. 2013-2014-ᒧᑦ ᐅᑭᐅᕆᔭᐅᔪᒧᑦ ᓯᑕᒪᐃᑦ 
ᐅᖃᓕᒫᒐᐃᑦ ᐸᕐᓇᐅᑕᐅᔪᑦ ᓴᖅᑭᑕᐅᓂᖏᓐᓄᑦ ᐱᖅᑯᓯᒃᑯᑦ ᑐᑭᐅᔪᓄᑦ ᐃᒡᓗ-ᒧᑦ, ᖃᖕᒪᖅ-ᒧᑦ, 
ᖁᓪᓕᖅ-ᒧᑦ ᐊᒪᓗ ᖃᒧᑏᒃ-ᒧᑦ, ᐊᒪᓗ ᐃᓄᐃᓐᓇᖅᑑᓕᖓᔪᑦ ᑕᐃᒪᐅᓂᐊᖅᖢᑎᒃ ᑭᖑᓂᑦᑎᐊᖓᒍᑦ. 

 
 

 ᓯᕗᓪᓕᖅᐸᐅᑎᔭᐅᖃᐅᑕᔭᕆᐊᓕᒃ 4: ᐃᓱᒪᒋᓂᐊᕐᓗᒍ ᐊᒪᓗ ᐃᓱᒪᓕᐅᕐᓗᓂ ᐃᓄᐃᑦ 
ᐅᖃᐅᓯᖓᓂᒃ ᐊᑐᕐᓂᕐᒧᑦ, ᐱᕙᓪᓕᐊᓂᖅ ᐊᒪᓗ ᐃᓄᖕᓄᑦ ᐊᑐᖅᑕᐅᓂᐊᖅᑐᓂᒃ. 

 

IUT-ᑯᓐᓄᑦ ᐱᓕᕆᔩᑦ, ᐃᓚᒋᔭᐅᓗᑎᒃ IUT-ᑯᑦ ᑲᑎᒪᔨᖏᑦ, ᕿᒥᕐᕈᓂᐊᖅᑐᑦ, ᐋᕿᒃᓱᐃᓗᑎᒃ ᐊᒪᓗ 
ᓴᖅᑭᑦᑎᒃᑲᓐᓂᕐᓗᑎᒃ ᐊᑐᐊᒐᒥᒃ ᐱᕙᓪᓕᐊᓂᕐᒧᑦ ᐱᔭᕆᐊᓕᖕᓂᒃ ᐃᓄᖕᓄᑦ ᐊᑐᖅᑕᐅᓂᐊᖅᑐᓂᒃ 
ᑐᑭᓂᒃ ᓈᒻᒪᒋᔭᐅᓂᕐᒧᑦ, ᐃᓄᐃᑦ ᐅᖃᐅᓯᖓᓐᓂᒃ ᐃᓕᑕᖅᓯᓂᕐᒧᑦ ᐱᑖᖅᑎᑦᑎᓂᖅ ᑐᕌᖓᔪᖅ, ᐊᒪᓗ 
ᕿᒥᕐᕈᓂᖅ ᐊᒪᓗ ᐋᕿᒃᓱᐃᓂᖅ IUT-ᑯᑦ ᐊᕐᕕᓂᓕᖕᓄᑦ ᐅᑭᐅᓄᑦ ᖃᓄᖅᑑᕆᓂᕐᒧᑦ ᐸᕐᓇᐅᑎᖓᓐᓂᒃ.  
IUT-ᑯᑦ ᐱᓕᕆᔨᖏᑦ ᑲᔪᓯᔪᑦ ᐱᓕᕆᖃᑎᖃᕐᓂᕐᒥᒃ ᐃᓄᖕᓂᑦ ᐱᔨᑦᑎᕋᐃᔨᓂᒃ ᐊᒪᓗ ᓄᓇᕗᑦ 
ᒐᕙᒪᒃᑯᖏᑦᑕ ᐊᕕᒃᑐᖅᓯᒪᔪᖁᑎᖏᓐᓂᑦ ᑐᑭᐅᔪᓄᑦ ᐱᕙᓪᓕᐊᓂᕐᒧᑦ ᐱᔭᕆᐊᓕᖏᓐᓄᑦ. 
 
4) ᑲᑎᒪᔩᑦ 
 
ᐊᔪᙱᓐᓂᐊᕐᓗᓂ ᑎᒃᑯᐊᖅᑕᐅᓂᕐᒧᑦ IUT-ᑯᓐᓄᑦ ᑲᑎᒪᔨᐅᓂᕐᒧᑦ, ᐃᓄᒃᑎᑐᑦ 
ᐅᖃᓪᓚᒍᖕᓇᖅᑑᔭᕆᐊᖃᖅᑐᖅ, ᐱᖅᑯᓯᒥᒃ ᐅᕙᓘᓃᑦ ᐃᓕᓐᓂᐊᖅᓯᒪᓂᒃᑯᑦ ᖃᐅᔨᒪᓂᖃᕐᓗᓂ 
ᐅᖃᐅᓯᕐᒥᒃ, ᖃᐅᔨᒪᓗᓂ ᐊᑕᐅᓯᐅᖏᑦᑐᒥᒃ ᐊᔾᔨᒌᖏᓐᓂᐅᔪᓂᒃ ᐅᖃᐅᓯᓂᒃ, ᐊᒪᓗ 
ᐃᑲᔪᐃᔪᖕᓇᕐᓗᓂ ᐃᓱᒪᓕᐅᕐᓂᕐᒥᒃ ᓯᕗᓂᒃᓴᖓᓂᑦ ᐃᓄᐃᑦ ᐅᖃᐅᓯᖓᓄᑦ. 
 
ᒥᓂᔅᑕᐅᔪᑦ ᑎᒃᑯᐊᖅᓯᖃᑦᑕᖅᑐᑦ ᑲᑎᒪᔨᓂᒃ, ᒪᓕᒃᖢᒋᑦ ᒥᓂᔅᑕᐅᑉ ᐃᒪᓐᓈᖅᑐᖅᑕᖓᓂᒃ ᐊᒪᓗ 
ᐅᖃᐅᔾᔨᓂᕆᔭᖏᑦ ᑲᑎᒪᔨᐊᓛᑦ ᐃᓚᐅᔪᑦ ᐊᔾᔨᒌᒃᑐᓂᒃ ᑭᒡᒐᖅᑐᐃᓂᖃᖅᑐᖅ ᓄᓇᕗᒻᒥ 
ᑐᙵᕕᒃᑯᓐᓂᑦ ᐊᒪᓗ ᓄᓇᕗᑦ ᒐᕙᒪᒃᑯᖏᓐᓂᑦ. 



ᐅᑭᐅᕆᔭᐅᔫᑎᓪᓗᒍ, IUT-ᑯᑦ ᑲᑎᒪᔨᖏᑦ ᑕᓪᓕᒪᐅᓚᐅᖅᑐᑦ: 

ᐃᓚᐃᔾᔭ ᐃᖅᖢ 
ᐅᕕᑎ ᐊᓕᒃᑲᓐᓄᐊᖅ 
ᑕᐃᓯ ᑎᐊᓚ 
ᐃᓕᒃ ᑐᓗᒐᓇᖅ 
ᒥᐅᕆ ᕿᑎᖅᓕᓗᒃ 

 
ᐅᓂᑉᑳᒧᑦ ᐃᓚᓕᐅᑎᓯᒪᔪᖅ ᑕᑯᓗᒍ ᑎᑎᕋᐅᓯᕆᔭᐅᓂᖃᖅᑐᑦ ᐊᑐᓂ ᑲᑎᒪᔩᑦ.



ᓈᓴᖅᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᐃᑦ ᐊᒪᓗ ᐊᐅᓚᑦᑎᓂᕐᒧᑦ ᑎᑎᖅᑲᖅ 
ᓈᓴᐃᔨᓂᑦ 2013-2014 

 
 
 

ᐃᖕᒥᒃᑰᖓᔪᒧᑦ ᓈᓴᐃᔨᐅᑉ ᐅᓂᑉᑳᖓ 
 

ᒥᓂᔅᑕᐅᔪᖅ ᐱᖅᑯᓯᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᑦ ᐊᒪᓗ 
ᑲᑎᒪᔩᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ 

 

ᓈᓴᐃᓂᖃᓚᐅᖅᑐᒍᑦ ᐃᓚᐅᔪᒥᑦ ᑎᑎᖅᑲᒥᒃ ᐊᑐᕐᓂᑯᖏᓐᓂᒃ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ-ᑯᑦ ᐱᔾᔪᑎᖃᖅᑐᑦ ᐊᑐᕐᓂᑯᐃᑦ ᐊᒃᑐᐊᓂᖃᖅᑐᑦ ᐊᐅᓛᕐᓂᕐᒧᑦ ᐱᔪᖕᓇᖅᑎᑦᑎᔩᑦ 
ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖏᑦ ᓄᓇᕗᒻᒥᑦ ᐅᑭᐅᕆᔭᐅᔪᒧᑦ 
ᐃᓱᓕᑦᑐᖅ ᒫᑦᓯ 31, 2013-ᒥᑦ, ᐊᒪᓗ ᓇᐃᓈᖅᓯᒪᔪᖅ ᓈᓴᐅᓯᕆᓂᕐᒧᑦ ᐊᑐᐊᒐᐃᑦ ᐊᒪᓗ ᐊᓯᖏᑦ 
ᑐᑭᓯᑎᑦᑎᔪᑦ ᑐᑭᓯᐅᒪᔾᔪᑏᑦ. 
 
ᐊᐅᓚᑦᑎᔩᑦ ᐱᔭᒃᓴᐅᑎᖏᑦ ᑎᑎᖅᑲᒧᑦ ᐊᑐᕐᓂᑯᓄᑦ 

 

ᐊᐅᓚᑏᔩᑦ ᐱᔭᒃᓴᖃᖅᑐᖅ ᐸᕐᓇᐃᓂᕐᒥᒃ ᑎᑎᖅᑲᒥᒃ ᐅᑐᕐᓂᑯᓄᑦ ᒪᓕᒡᓗᒋᑦ ᓈᓴᐅᓯᕆᓂᕐᒧᑦ 
ᐅᑐᖅᑐᑦ ᑎᑎᕋᖅᓯᒪᔪᑦ Note 2-ᒥᑦ ᑎᑎᖅᑲᒦᑐᖅ ᐅᑐᖅᓂᑯᓄᑦ, ᐊᒪᓗ ᑕᐃᒪᓐᓇᐃᑐᖅ ᐃᓗᐊᓂᑦ 
ᐊᐅᓚᑦᑎᓂᖅ ᐊᐅᓚᑦᑎᔩᑦ ᖃᐅᔨᔭᖏᓐᓄᑦ ᐱᔭᕆᐊᖃᕐᓂᕐᒧᑦ ᐸᕐᓇᐃᒋᐊᕐᓂᕐᒥᒃ ᑎᑎᖅᑲᒥᒃ 
ᐊᑐᕐᓂᑯᓄᑦ ᓱᓕᙱᑦᑐᓂᒃ ᐃᓗᓕᖃᙱᖢᓂ, ᖃᓄᖓᓴᕐᓂᕐᒨᒐᓗᐊᖅᐸᑦ ᑕᒻᒫᔭᕐᓂᕐᒧᓪᓘᓃᑦ. 

 

ᓵᐅᔨᐅᑉ ᐱᔭᒃᓴᐅᑎᖓ 
 

ᐱᔭᒃᓴᐅᑎᕗᑦ ᐅᖃᐅᓯᖃᕐᓂᕐᒥᒃ ᐃᓱᒪᒋᔭᑉᑎᖕᓂᑦ ᑎᑎᖅᑲᒥᑦ ᐊᑐᕐᓂᑯᓄᑦ ᒪᓕᒡᓗᒋᑦ ᑲᓇᑕᒥᑦ 
ᓈᒻᒪᒋᔭᐅᔪᑦ ᓈᓴᐃᓂᕐᒧᑦ ᐊᑐᖅᑕᐅᖃᑦᑕᖅᑐᓄᑦ.  ᐊᑐᖅᑕᐅᖃᑦᑕᖅᑐᑦ ᒪᓕᒋᐊᖃᑦᑎᑦᑎᔪᑦ 
ᓱᓕᓂᕐᒧᑦ ᐱᔭᕆᐊᓕᖕᓂᑦ ᐊᒪᓗ ᐸᕐᓇᐃᓗᓂ ᐊᒪᓗ ᓈᓴᐃᓂᖃᕐᓗᓂ ᓇᓗᓇᙱᑦᑐᒧᐊᕐᓂᕐᒧᑦ 
ᑎᑎᖅᑲᖅ ᐊᑐᕐᓂᑯᓄᑦ ᓱᓕᙱᑦᑐᓂᒃ ᐃᓗᓕᖃᙱᒃᑲᓗᐊᕐᒪᖔᑦ. 

 

ᓈᓴᐃᓂᕐᒥᑦ ᐃᓚᐅᔪᑦ ᒪᓕᒡᓗᒋᑦ ᐊᑐᖅᑕᐅᖃᑦᑕᖅᑐᑦ ᓈᓴᐃᓂᕐᒥᒃ ᑕᑯᒃᓴᐅᑎᑦᑎᔪᑦ 
ᖃᓄᑎᒋᐅᓂᖏᑦ ᐊᒪᓗ ᓇᓗᓇᐃᖅᓯᓃᑦ ᑎᑎᖅᑲᒥᑦ ᐅᑐᕐᓂᑯᓄᑦ.  ᐊᑐᖅᑕᐅᖃᑦᑕᖅᑐᑦ 
ᐊᑐᖅᑕᐅᔪᖅ ᓈᓴᐃᔨᐅᑉ ᑐᑭᓯᓂᖓᑐᑦ ᐊᑐᕈᒪᔭᖓᒎᖅᑐᖅ, ᐃᓚᐅᑉᓗᓂ ᖃᐅᔨᓴᐃᓂᖅ 
ᓱᓕᖏᓐᓂᖃᕈᖕᓇᕐᓂᐅᔪᑦ ᑎᑎᖅᑲᒥᑦ ᐊᑐᕐᓂᑯᓄᑦ, ᖃᓄᖓᓴᕐᓂᕐᒨᒐᓗᐊᖅᐸᑦ ᑕᒻᒫᔭᕐᓂᕐᒧᓪᓘᓃᑦ.  
ᐅᓗᕆᐊᓇᕐᓂᕐᒦᑐᓂᒃ ᖃᐅᔨᓴᐃᑉᓗᓂ, ᓈᓴᐃᔨ ᐃᓱᒪᒋᔭᖃᖃᑦᑕᖅᑐᖅ ᐃᓗᐊᓂᑦ ᐊᐅᓚᑕᐅᓂᖓᓂᒃ 
ᐱᔪᖕᓇᖅᑎᑦᑎᔫᑉ ᐸᕐᓇᐃᓂᖓᓄᑦ ᑎᑎᖅᑲᒥᒃ ᐊᑐᕐᓂᑯᓄᑦ ᖃᓄᐃᑑᓂᐊᕐᓂᖓᓂᓕᐅᕐᓂᕐᒧᑦ 
ᓈᓴᐃᓂᕐᒧᑦ ᐊᑐᖅᑕᐅᖃᑦᑕᖅᑐᑦ ᓈᒻᒪᒃᓯᓯᒪᔪᑦ ᑖᑉᑯᓄᙵ, ᑭᓯᐊᓂ ᐱᔾᔪᑎᒋᑉᓗᒎᖏᑦᑐᖅ 
ᐃᓱᒪᒋᔭᒥᒃ ᐅᖃᕈᒪᓂᕐᒧᑦ ᐋᕿᐅᒪᑦᑎᐊᕐᓂᖓᓄᑦ ᐱᔪᖕᓇᖅᑎᑦᑎᔫᑉ ᐃᓗᐊᓂᑦ ᐊᐅᓚᑦᑎᓂᖓᓂᒃ.  
ᓈᓴᐃᓂᕐᒥᑦ ᐃᓚᐅᖕᒥᔪᖅ ᖃᐅᔨᓴᐃᓂᖅ ᐃᖢᐊᕐᓂᕆᔭᖓ ᓈᓴᐅᓯᕆᓂᕐᒧᑦ ᐊᑐᐊᒐᐃᑦ ᐊᑐᖅᑕᐅᔪᑦ 
ᐊᒪᓗ ᓈᒻᒪᒃᑑᓂᕐᒧᑦ ᓈᓴᐅᓯᕆᓂᕐᒧᑦ ᓇᓚᐅᑖᖅᑕᐅᔪᑦ ᐊᐅᓚᑦᑎᔨᓄᑦ, ᐊᒪᓗ ᖃᐅᔨᓴᐃᓂᖅ 
ᑕᒪᐃᓃᖓᓂᖓ ᑐᓂᐅᑕᐅᔫᑉ ᑎᑎᖅᑲᖅ ᐊᑐᕐᓂᑯᓄᑦ. 

 

ᐅᒃᐱᕈᓱᒃᑐᒍᑦ ᓈᓴᖅᑕᐅᓂᐅᔪᑦ ᐱᔭᕗᑦ ᓈᒻᒪᖕᒪᑕ ᑐᓂᐅᑎᒋᓂᕐᒧᑦ ᐊᑐᖅᑕᐅᓂᐊᕐᓗᑎᒃ ᓈᓴᐃᓂᕐᒧᑦ 
ᐃᓱᒪᒋᔭᐅᓂᖓᑦ. 



ᐃᓱᒪᖏᔭᐅᔪᖅ 
 

ᐃᓱᒪᒋᔭᑉᑎᒍᑦ, ᑎᑎᖅᑲᖅ ᐊᑐᕐᓂᑯᓄᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᖏᓐᓂᑦ 
ᑕᑯᒃᓴᐅᑎᑦᑎᔪᑦ ᓈᒻᒪᒃᑐᒥᒃ, ᐊᑐᖅᑕᐅᔪᓗᒃᑖᑎᒍᑦ ᐊᑐᖅᑕᐅᓂᑯᒃ ᐊᒃᑐᐊᓂᖃᖅᑐᑦ ᐊᐅᓛᖅᑎᓐᓂᕐᒧᑦ 
ᐱᔪᖕᓇᖅᑎᑦᑎᔫᑉ ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭ-ᖏᑦ ᓄᓇᕗᒻᒥᑦ 
ᐅᑭᐅᕆᔭᐅᔪᒧᑦ ᐃᓱᓕᑦᑐᖅ ᒫᑦᓯ 31, 2013-ᒥᑦ ᒪᓕᒃᖢᒋᑦ ᐅᑐᖅᑐᑦ ᑎᑎᕋᖅᓯᒪᔪᑦ Note 2-ᒥᑦ 
ᑎᑎᖅᑲᒦᑐᖅ ᐅᑐᖅᓂᑯᓄᑦ, 

 

ᐅᓂᑉᑳᖅ ᐊᓯᖏᓐᓂᒃ ᒪᓕᒐᑎᒍᑦ ᐊᒪᓗ ᒪᓕᒐᓕᕆᓂᕐᒧᑦ 
ᐱᔭᕆᐊᖃᖅᑐᑦ 
 
ᐅᓂᑉᑳᒃᑲᓐᓂᖅᑐᒍᑦ, ᒪᓕᒃᖢᒋᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ ᓄᓇᕗᒻᒥᑦ, ᐃᓱᒪᒋᔭᑉᑎᒍᑦ, 
ᓈᒻᒪᒃᑐᑦ ᐅᖃᓕᒫᒐᐃᑦ ᐸᐸᑕᐅᓚᐅᖅᑐᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᖏᓐᓄᑦ, 
ᑎᑎᖅᑲᖅ ᐊᑐᕐᓂᑯᓄᑦ ᐊᖏᖃᑎᒌᒍᑕᐅᔪᖅ ᑕᐃᒪᓐᓇᒧᑦ ᐊᒪᓗ ᐊᑐᕐᓂᑯᐃᑦ ᐅᔾᔨᕆᔭᕗᑦ 
ᐃᒪᓐᓇᐃᑐᑦ, ᑕᒪᐃᓂᓗᒃᑖᖑᔪᒃᑯᑦ, ᓴᙱᓂᕆᔭᐅᔪᑎᒎᖓᔪᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ-ᑯᑦ. 

 

 
 
 
 
 
ᐃᖃᓗᐃᑦ, ᓄᓇᕗᑦ                                             ᐃᓕᑕᕆᔭᐅᓯᒪᔪᑦ ᓈᓴᐃᔩᑦ  
ᐋᒋᓰ 1, 2013 



ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

ᑎᑎᖅᑲᖅ ᐊᑐᕐᓂᑯᓄᑦ 
ᐅᑭᐅᕆᔭᐅᔪᖅ ᐃᓱᓕᑦᑐᒧᑦ ᒫᑦᓯ 31, 2013 

 
 

ᑮᓇᐅᔭᖅᑑᑎ ᐃᒪᓐᓇᐃᑐ ᐃᒪᓐᓇᐃᑐᖅ 
2013 2013 2012 

(ᓈᓴᖅᑕᐅᖏᑦᑐᖅ)   
 

ᐊᑐᕐᓂᑯᐃᑦ 
ᐱᓕᕆᐊᖃᐃᓐᓇᖅᑐᓄᑦ ᑮᓇᐅᔭᓕᐊᑦ $ 1,134,000 $ 836,816 $ 733,193
ᐱᓕᕆᓚᐅᐱᓪᓚᒃᑐᓄᑦ ᑮᓇᐅᔭᓕᐊᑦ 0 190,169 312,633
ᐃᖏᕐᕋᔭᖕᓂᕐᒧᑦ 320,000 269,290 705,885
ᐊᑐᖅᑕᐅᔪᓄᑦ ᐊᒪᓗ ᐱᖁᑎᓄᑦ 150,000 65,694 70,033
ᓂᐅᕕᐊᖑᔪᑦ 200,000 37,358 53,320
ᐱᔨᑦᑎᕋᐃᓂᕐᒧᑦ ᑳᓐᑐᕌᒃᑖᐅᔪᑦ 310,000 107,104 77,163
ᐊᑭᓕᐅᑏᑦ 50,000 8,344 27,567
ᐊᓯᖏᑦ ᐊᑐᕐᓂᑯᐃᑦ 40,000 660 0 
ᖃᕆᑕᐅᔭᐃᑦ 0 3,022 11,298
ᐱᓕᕆᔩᑦ ᐃᑲᔫᑎᖏᑦ 0 4,222 0 
ᐱᖁᑎᒋᔭᐅᔪᑦ   0   6,187   0

 $ 2,204,000 $ 1,528,866 $ 1,991,092



ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ  

ᑎᑎᕋᖅᓯᒪᔪᑦ ᑎᑎᖅᑲᒧᑦ ᐊᑐᕐᓂᑯᓄᑦ ᐅᑭᐅᕆᔭᐅᔪᒧᑦ 
ᐃᓱᓕᑦᑐᒧᑦ ᒫᑦᓯ 31, 2013 

 
 
1. ᖃᓄᐃᖓᓂᖓ ᐱᔪᖕᓇᖅᑎᑦᑎᓂᐅᔫᑉ 
 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᐅᓛᖃᑦᑕᖅᑐᑦ ᒪᓕᒃᖢᒋᑦ ᐃᓄᐃᑦ 
ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖏᑦ ᓄᓇᕗᒻᒥᑦ.  ᐱᔾᔪᑎᖓ ᐱᔪᖕᓇᖅᑎᑦᑎᔫᑉ 
ᐊᖏᒡᓕᒋᐊᖅᑎᓐᓂᖅ ᖃᐅᔨᒪᓕᖅᐹᓪᓕᕐᓂᕐᒥᒃ ᐊᒪᓗ ᐊᔪᙱᓐᓂᖃᓕᕐᓂᕐᒥᒃ 
ᒪᓂᒪᔪᓂᒃ ᐃᓄᐃᑦ ᐅᖃᐅᓯᖓᓂᒃ, ᐊᒪᓗ ᐃᓱᒪᒃᓴᖅᓯᐅᕈᑎᖃᕐᓂᕐᒧᑦ ᐊᒪᓗ 
ᐃᓱᒪᓕᐅᕆᓂᕐᒧᑦ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᖓᓄᑦ, ᐱᕙᓪᓕᐊᓂᖓ ᐊᒪᓗ 
ᐊᑐᖅᑕᐅᔪᖕᓇᕐᓂᖓ ᐃᓄᖕᓄᑦ ᐃᓄᐃᑦ ᐅᖃᐅᓯᖓ.  ᐱᔪᖕᓇᖅᑎᑦᑎᔪᑦ ᐃᓄᖕᓄᑦ 
ᐱᔨᑦᑎᕋᐃᔨᐅᔪᖅ ᐊᒪᓗ ᑖᒃᓰᔭᐃᔭᖅᑕᐅᔭᕆᐊᖃᙱᑦᑐᑦ.  ᐱᔪᖕᓇᖅᑎᑦᑎᔪᑦ 
ᑕᐃᒪᐅᖏᓐᓇᕐᓂᖓᑦ ᐊᑐᖅᑐᑦ ᐃᑲᔪᖅᑕᐅᖏᓐᓇᕐᓂᖓᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ. 

 
2. ᓈᓴᐅᓯᕆᓂᕐᒧᑦ ᐊᑐᐊᒐᐃᑦ 
 

ᓈᓴᐅᓯᕆᓂᕐᒧᑦ ᐊᑐᐊᒐᐃᑦ ᒪᓕᒃᑕᐅᔪᑦ ᐱᔪᖕᓇᖅᑎᑦᑎᔨᓄᑦ ᒪᓕᒃᖢᑎᒃ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐱᖁᔭᕐᒥᑦ ᐊᒪᓗ  ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᒪᓕᒃᑕᐅᔪᒃᓴᖅ 
ᓄᓇᕗᑦ ᒐᕙᒪᒃᑯᖏᑦᑕ ᐊᒪᓗ ᐃᓚᐅᑉᓗᓂ ᓈᓴᐅᓯᕆᓂᕐᒧᑦ ᐊᑐᐊᒐᐃᑦ: 

 
(a) ᐊᑐᕐᓂᖅ ᓇᓚᐅᑖᖅᑕᐅᔪᓂᒃ 
ᐱᓕᕆᐊᕆᓂᖅ ᑎᑎᖅᑲᖅ ᐊᑐᕐᓂᑯᓄᑦ ᐱᔪᖕᓇᖅᑎᑦᑎᔨᓂᑦ 
ᐊᐅᓚᑦᑎᓂᖃᕆᐊᖃᖅᑐᖅ ᓇᓚᐅᑖᕆᓂᕐᒧᑦ ᐊᒪᓗ ᐃᓱᒪᒋᔭᐅᔪᓂᒃ ᑐᑭᓯᐊᒪᔾᔪᑎᓂᒃ 
ᐱᔪᓂᒃ ᒪᓂᒪᔪᑦ ᐅᑉᓗᖓ ᑎᑎᕋᖅᑕᐅᓯᒪᓂᖓᓂᑦ ᑮᓇᐅᔭᐃᑦ ᒥᒃᓵᓄᑦ ᑎᑎᖅᑲᒥᑦ.  
ᑕᒪᐃᓐᓇᒧᑦ, ᖃᓄᐃᖓᓂᒻᒪᕇᑦ ᐊᔾᔨᒋᙱᑦᑐᖕᓇᖅᑕᖏᑦ ᐊᓯᖏᓐᓂᑦ 
ᓇᓚᐅᑖᖅᑕᐅᔪᓂᑦ. 

 
(b) ᐱᔭᐅᔪᒃᓴᐅᓕᖓᔪᑐᑦ 
ᑎᑎᖅᑲᖅ ᐊᑐᕐᓂᑯᓄᑦ ᐱᓕᕆᐊᖑᓚᐅᖅᑐᖅ ᐱᔭᐅᔪᒃᓴᐅᓕᖓᔪᑐᑦ ᓈᓴᐅᓯᕆᓂᒃᑯᑦ. 



 

 

ᐃᓚᓕᐅᑎᓯᒪᔪᖅ A 
ᑎᑎᕋᐅᓯᕆᔭᐅᓂᖏᑦ ᐊᑐᓂ ᑲᑎᒪᔩᑦ 

 
 
 
 
 

ᑎᑎᕋᐅᓯᕆᔭᐅᓂᖏᑦ ᐊᑐᓂ ᑲᑎᒪᔩᑦ 
 
 
 
 
 
 
 
 
 
 
 
 
 
ᐃᓚᐃᔾᔭ ᐃᖅᖢ 
ᐃᒃᓯᕙᐅᑕᖅ - ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

 
ᐃᓚᐃᔾᔭ ᑎᒃᑯᐊᖅᑕᐅᓚᐅᖅᑐᖅ ᓯᕗᓪᓕᖅᐸᐅᑉᓗᓂ ᑲᑎᒪᔨᓄᑦ ᐃᓄᐃᑦ ᐅᖃᐅᓯᖏᓐᓂᒃ 
ᑕᐃᒎᓯᓕᐅᖅᑏᑦ-ᑯᓐᓄᑦ 2009-ᒥᑦ ᓄᑖᖅ ᐃᓄᐃᑦ ᐅᖃᐅᓯᖏᓐᓄᑦ ᐱᔪᖕᓇᖅᑎᑦᑎᔩᑦ 
ᓴᖅᑭᑕᐅᖕᒪᑦ ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ ᐱᖁᔭᖏᑦ.  
ᓂᕈᐊᖅᑕᐅᓕᓚᐅᖅᑐᖅ ᐃᒃᓯᕙᐅᑕᐅᓂᕐᒧᑦ ᑲᑎᒪᔨᐅᖃᑎᖏᓐᓄᑦ. 

 
ᐃᓚᐃᔾᔭ ᐱᖃᖅᑐᖅ ᐊᖏᔪᒥᒃ ᐊᔪᙱᓐᓂᕐᒥᒃ ᐊᒪᓗ ᖃᐅᔨᒪᓂᕐᒥᒃ ᐃᓄᐃᑦ ᐅᖃᐅᓯᖏᓐᓂᒃ 
ᒥᐊᓂᖅᓯᓂᕐᒧᑦ.  ᐃᓄᐃᑦ ᖃᐅᔨᒪᔭᑐᖃᖏᑦ-ᓄᑦ ᐃᓐᓇᕆᔭᐅᓚᐅᖅᑐᖅ ᐅᖃᐅᔾᔨᔨᐅᓂᕐᒧᑦ 
ᐅᑭᐅᑦ ᖃᑉᓯᑲᓪᓚᖕᓄᑦ ᐱᖅᑯᓯᓕᕆᔨᒃᑯᓐᓄᑦ.  ᒥᑦᑎᒪᑕᓕᖕᒥᑦ ᕼᐋᒻᓚᒃᑯᓐᓄᑦ 
ᑲᑎᒪᔨᐅᓚᐅᖅᑐᖅ 1975-ᒥᑦ 1984-ᒧᑦ, ᐊᒪᓗ ᒪᓕᒐᓕᐅᖅᑎᐅᓚᐅᖅᖢᓂ ᓄᓇᑦᑎᐊᕐᒥᑦ 
1984-ᒥᑦ 1987-ᒧᑦ.  ᐃᓚᐃᔾᔭ ᐃᒃᓯᕙᐅᑕᐅᓯᒪᔪᖅ ᕿᑭᖅᑖᓗᒃ ᐃᓕᓐᓂᐊᖅᑐᓕᕆᔨᓄᑦ, 
ᐊᒪᓗ ᐃᖃᖅᑐᐃᔪᓕᕆᔨᐊᓛᖑᑉᓗᓂ ᐅᑭᐅᓄᑦ 20-ᓗᐊᓄᑦ. 

 
ᐃᓚᐃᔾᔭ ᐱᖓᓱᓂᒃ ᐃᓐᓇᐅᓕᖅᑐᓂᒃ ᓄᑕᕋᖃᖅᑐᖅ ᐊᒪᓗ ᖁᕕᐊᒋᔭᖃᖅᑐᖅ 
ᐃᕐᖑᑕᖏᓐᓂᒃ ᐱᖃᑎᖃᕐᓂᕐᒥᒃ, ᑕᖕᒫᕐᓂᕐᒥᒃ ᐊᒪᓗ ᒪᖃᐃᓂᕐᒥᒃ. 

 
ᐱᔪᒪᓂᕆᔭᖓ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ ᐊᖏᔪᒥᒃ 
ᐱᐊᓂᑦᑎᐊᖅᓯᒪᓂᕐᒧᑦ.  ᐅᒃᐱᕈᓱᒃᑐᖅ ᐱᐅᓛᖑᓇᔭᖅᑐᖅ ᐃᓄᐃᑦ ᐅᖃᐅᓯᖓᑦ 
ᐊᓯᐅᔨᙱᓐᓂᕐᒧᑦ ᐃᑲᔪᕐᓗᒋᑦ ᐃᓄᐃᑦ ᓴᕆᒪᒋᔭᖃᕐᓂᕐᒥᒃ ᐅᖃᐅᓯᖓᓐᓂᒃ ᐊᒪᓗ 
ᐃᑲᔪᐃᓂᖃᕐᓗᓂ ᐊᑐᖅᑕᐅᖏᓐᓇᐅᔭᕐᓂᖓ ᖃᐅᑕᒫᑦ ᖃᓄᐃᓕᐅᕐᓂᕆᔭᖏᓐᓂᑦ. 



 

 

 
 
 
 
 
 
 
 
 
 
 
 
 

ᐅᕕᑎ ᐊᓚᒃᑲᓐᓄᐊᖅ 
ᐃᒃᓯᕙᐅᑕᐅᑉ ᑐᒡᓕᖓ - ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

 
ᐅᕕᑎ ᐊᓚᒃᑲᓐᓄᐊᖅ ᑎᒃᑯᐊᖅᑕᐅᓚᐅᖅᑐᖅ ᓯᕗᓪᓕᖅᐸᐅᖃᑕᐅᑉᓗᓂ ᑲᑎᒪᔨᐅᓂᕐᒧᑦ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ 2009-ᒥᑦ ᓄᑖᖅ ᐃᓄᐃᑦ 
ᐅᖃᐅᓯᖏᓐᓄᑦ ᐱᔪᖕᓇᖅᑎᑦᑎᔩᑦ ᓴᖅᑭᑕᐅᖕᒪᑦ ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ 
ᒥᐊᓂᖅᓯᓂᕐᒧᑦ ᐱᖁᔭᖏᑦ. ᓂᕈᐊᖅᑕᐅᓕᓚᐅᖅᑐᖅ ᐃᒃᓯᕙᐅᑕᐅᑉ ᑐᒡᓕᖓᓄᑦ 
ᑲᑎᒪᔨᐅᖃᑎᖏᓐᓄᑦ. 

 
ᐅᕕᑎ ᐃᓅᓚᐅᖅᑐᖅ ᓇᑦᑎᓕᐅᑉ ᖃᓂᑕᖓᓂᑦ, ᑕᐃᔭᐅᔪᒥᑦ ᐃᑐᐃᑦᑐᕕᒃ.  ᐃᓄᐃᑦ 
ᐱᖅᑯᓯᖏᑦᑎᒍᑦ ᐱᕈᖅᓴᓚᐅᖅᑐᖅ ᐅᖃᓪᓚᖃᑦᑕᖅᖢᓂ ᐃᓄᒃᑎᑐᑦ.  ᐃᓕᑦᑎᓂᖃᓚᐅᖅᑐᖅ 
ᐱᓕᕆᓂᑯᒃᑯᑦ, ᐃᓚᐅᑉᓗᑎᒃ ᖃᓄᖅ ᐃᓄᐃᑦ ᐅᖃᐅᓯᖓᑦ ᐊᒪᓗ ᐃᓅᓯᕐᒥᑦ ᐊᔪᙱᓐᓃᑦ 
ᐊᑐᖅᑕᐅᖃᑦᑕᕐᓂᖏᑦ.  12-ᓂᒃ ᓄᑕᕋᖃᖅᑐᖅ, ᑕᓪᓕᒪᐃᑦ ᐊᖑᑏᑦ, ᑕᓪᓕᒪᐃᑦ ᐊᕐᓇᐃᑦ 
ᐊᒪᓗ ᒪᕐᕉᒃ ᑎᒍᐊᒃ. 

 
ᐅᕕᑎ ᓄᓇᓕᖕᒥᓂᑦ ᐊᒪᓗ ᓄᓇᕗᒻᒥᑦ ᐱᓕᕇᓐᓇᐅᔭᖃᑦᑕᖅᑐᖅ.  ᑲᑎᒪᔨᐅᖃᑕᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐆᒻᒪᔪᓕᕆᔨᐊᓛᒃᑯᓐᓂᑦ ᐊᒪᓗ ᓄᓇᕗᒻᒥᑦ 
ᐸᕐᓇᐃᔪᓕᕆᔨᒃᑯᖏᓐᓂᑦ.  ᓯᕗᓪᓕᖅᐸᐅᖃᑕᐅᓚᐅᖅᑐᖅ ᒪᓕᒐᓕᐅᖅᑎᐅᓂᕐᒧᑦ ᓄᓇᕗᒻᒥ 
ᒪᓕᒐᓕᐅᕐᕕᖕᒥᑦ ᓄᓇᕗᙳᕐᒪᑦ 1999-ᒥᑦ. 

 
ᐅᕕᑎ ᐅᒃᐱᕈᓱᒃᑐᖅ ᐃᓄᐃᑦ ᐅᖃᐅᓯᖓᑦ ᓴᙱᔫᓂᖓᓂᒃ ᐊᒪᓗ ᓴᙱᒃᑎᒃᑲᓐᓂᕐᓂᐊᖅᖢᓂ 
ᐅᖃᐅᓯᑦᑎᐊᕙᐅᓂᖓᓄᑦ ᓴᙱᒃᑎᒃᑲᓐᓂᕈᖕᓇᖅᑐᖅ ᐃᑲᔪᖅᑐᖅᑕᐅᓂᖓᑎᒍᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ.  ᐊᔭᐅᖅᑐᐃᔪᖅ ᐊᓯᖏᓐᓂᒃ ᐃᓕᓐᓂᐊᖏᓐᓇᕐᓂᕐᒥᒃ 
ᐃᓄᒃᑎᑐ ᐅᖃᐅᓯᕐᒥᒃ ᐊᔾᔨᐅᖏᑦᑑᖕᒪᑦ ᐱᑖᕆᔭᑉᑎᖕᓂᑦ ᐊᒪᓗ ᐃᓄᐃᑦ ᐱᕙᓪᓕᐊᓂᖓᑕ 
ᑲᔪᓯᓂᖓ ᓴᙱᒃᑎᑎᑦᑎᓂᐊᖅᑐᖅ ᐃᓄᐃᑦ ᐃᓅᓯᖏᓐᓂᒃ, ᐃᖕᒥᒃᑰᖓᔪᒃᑯᑦ ᐊᒪᓗ 
ᓄᓇᓕᖕᓂᑦ. 



 

 

 
 
 
 
 
 
 
 
 
ᑕᐃᓯ ᑎᐊᓚ 
ᑲᑎᒪᔨ - ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

 
ᑕᐃᓯ ᑎᐊᓚ ᑎᒃᑯᐊᖅᑕᐅᓚᐅᖅᑐᖅ ᓯᕗᓪᓕᖅᐸᐅᖃᑕᐅᑉᓗᓂ ᑲᑎᒪᔨᐅᓂᕐᒧᑦ ᐃᓄᐃᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ 2009-ᒥᑦ ᓄᑖᖅ ᐃᓄᐃᑦ ᐅᖃᐅᓯᖏᓐᓄᑦ 
ᐱᔪᖕᓇᖅᑎᑦᑎᔩᑦ ᓴᖅᑭᑕᐅᖕᒪᑦ ᒪᓕᒃᖢᒋᑦ ᐃᓄᐃᑦ ᐅᖃᐅᓯᖏᓐᓂᒃ ᒥᐊᓂᖅᓯᓂᕐᒧᑦ 
ᐱᖁᔭᖏᑦ. 

 
ᑕᐃᓯ ᐃᓅᓚᐅᖅᑐᖅ ᐸᖕᓂᖅᑑᑉ ᖃᓂᑕᖓᓂᑦ, ᖃᑕᙳᑎᒋᔭᖏᑦ ᓅᓚᐅᖅᑐᑦ 
ᐸᖕᓂᖅᑑᒧᑦ ᑕᓪᓕᒪᓂᒃ ᐅᑭᐅᖃᓕᖅᑎᓪᓗᒍ ᐊᑖᑕᖓ ᐳᑭᖅᑕᓕᖕᓄᑦ ᐱᓕᕆᔨᑖᙳᕐᒪᑦ.  
ᐅᑉᓗᒥ ᐃᓐᓇᐅᓕᖅᑐᓂᒃ ᑕᓪᓕᒪᓂᒃ ᐸᓂᖃᖅᑐᖅ. 

 
ᖁᕕᐊᒋᔭᖃᖅᑐᖅ ᓈᓚᒡᕕᖕᒥᑦ ᑐᓵᔭᐅᓂᐊᖅᑐᓂᒃ ᐸᕐᓇᐃᓂᕐᒥᒃ ᐅᑭᐅᑦ 20-ᓗᐊᑦ 
ᖁᕕᐊᓱᒡᕕᐅᓂᐊᖅᑐᒧᑦ ᐱᓕᕆᐊᕆᔭᖓ.  ᐊᒃᓱᐊᓗᒃ ᐱᕈᖅᐸᓪᓕᐊᑎᓪᓗᒍ 
ᕿᒧᒃᓯᒃᑰᕐᓂᕐᒥᑦ ᖁᕕᐊᒋᔭᖃᓚᐅᖅᑐᖅ.  ᐅᑉᓗᒥ ᖁᕕᐊᒋᔭᖏᑦ ᐸᐅᕐᖓᖅᑕᕐᓂᖅ, 
ᓯᒡᔭᒃᑯᑦ ᐱᓱᓗᖕᓂᕐᒥᒃ, ᑕᖕᒫᖅᑕᕐᓂᕐᒥᒃ, ᓄᕕᖅᓵᒃᓴᓕᕆᓂᕐᒥᒃ ᐊᒪᓗ ᑲᒥᓕᐅᕐᓂᕐᒥᒃ. 

 
ᑕᐃᓯ ᓯᕗᓪᓕᖅᐸᐅᑦᑎᐊᖅᓯᒪᔪᖅ ᐃᓄᒃᑎᑐᑐᐃᓐᓇᖅ ᐅᖃᓪᓚᒍᖕᓇᖅᖢᓂ ᐃᓄᒃᑎᑐᑦ 
ᐃᓕᓐᓂᐊᖅᑎᑦᑎᔨᐅᓂᕐᒥᒃ ᑕᒪᐃᓂᒃ ᓄᓇᑦᑎᐊᕐᒥᑦ ᓄᓇᕗᒻᒥᓗ.  ᐃᓕᓐᓂᐊᖅᑎᑦᑎᓚᐅᖅᑐᖅ 
ᐃᓄᒃᑎᑐᑦ ᐊᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ-ᓂᒃ ᐸᖕᓂᕐᑑᕐᒥᑦ ᐃᓕᓐᓂᐊᕐᕕᖏᓐᓂᑦ 35 
ᐅᑭᐅᑦ ᐅᖓᑖᓄᑦ ᓄᖅᑲᕐᒪᒧᑦ ᑭᓯᐊᓂ. 

 
ᐱᐊᓂᒃᓯᔪᒪᓗᐊᖅᑐᖅ ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐃᓄᐃᑦ ᐅᖃᐅᓯᖏᑦᑎᒍᑦ 
ᑐᑭᖏᓐᓂᓕᐅᖅᐸᓪᓕᐊᓂᕐᒧᑦ ᐊᔪᙱᑦᑐᓂᒃ ᑐᓵᔨᖃᕈᖕᓇᕐᓂᐊᕋᑉᑕ 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓂᑦ.  ᐊᒪᓗ ᐃᓄᐃᑦ ᐅᖃᓯᖓᓄᑦ ᐊᔭᐅᖅᑐᐃᑦᑎᐊᖅᑐᖅ 
ᐃᓄᖕᓂᒃ ᐊᑐᒃᑲᓐᓂᖁᑉᓗᒋᑦ ᐅᖃᐅᓯᖓᓐᓂᒃ, ᐊᒪᓗ 
ᐅᖃᓪᓗᕆᒃᓴᖃᑎᖃᒃᑲᓐᓂᕐᓂᖅᓴᐅᖁᑉᓗᒋᑦ ᐃᓐᓇᕆᔭᐅᔪᓂᒃ ᐃᓄᒃᑎᑑᕐᓂᖅ 
ᐊᑐᕐᓂᖅᓴᐅᒻᒪᕆᖕᓂᐊᕐᒪᑦ. 



 

 

 
 

ᐊᑎᖓ: ᐃᓕᒃ (ᐃᓕᓴᐱ) ᑐᓗᒐᓇᖅ 
ᑲᑎᒪᔨ: ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

 
ᐃᓕᒃ ᐃᓅᓚᐅᖅᑐᖅ ᖃᓂᒋᔭᖓᓂᑦ Minto Inlet, ᓄᓇᑦᑎᐊᖅ 
ᑲᑎᒪᔨᐅᓯᒪᓕᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᓐᓄᑦ ᑕᐃᒪᙵᑦ ᔭᓄᐊᕆ 
2011-ᒥᑦ. 
ᐃᓕᒃ ᐃᓕᓐᓂᐊᓚᐅᖅᑐᖅ ᐅᓗᒃᓴᖅᑑᖅ, ᓄᓇᑦᑎᐊᕐᒥᑦ ᐊᒪᓗ ᐅᖃᓕᒫᕆᐅᖅᓴᓚᐅᖅᑐᖅ, 
ᑎᑎᕋᕆᐅᖅᓴᑉᓗᓂ, ᐊᒪᓗ ᐃᓕᓐᓂᐊᖅᑎᑕᐅᑉᓗᓂ ᐃᓅᓯᕐᒥᑦ ᐊᔪᙱᓕᓴᓂᕐᒥᒃ ᖃᑉᓗᓈᑦ 
ᐱᖅᑯᓯᖏᑦᑎᒍᑦ 

 
ᐱᕈᖅᓴᓚᐅᖅᑐᖅ ᖃᑕᙳᑎᒌᑦ ᑕᖕᒫᕐᕕᖓᓐᓂᑦ ᐊᓂᔭᓕᒃ-ᒥᑦ ᐅᓗᒃᓴᖅᑑᑉ ᖃᓂᑕᖓᓂᑦ.  
ᖁᓖᑦ ᐊᕐᓇᐃᑦ ᐊᒪᓗ ᓯᑕᒪᐃᑦ ᐊᖑᑏᑦ ᖃᑕᙳᑎᒋᓚᐅᖅᑕᖏᑦ.  “ᐊᖏᕐᕋᒥᐅᑕᐅᓕᓚᐅᕋᒪ 
ᐊᒪᓗ ᒪᖃᐃᑎ/ᑮᔭᖃᑦᑎᐊᖅᑎ ᑕᒪᓐᓇ ᐅᕙᒻᓄᑦ ᐱᐅᔪᖅ .”  ᐃᓕᒃ ᓯᑕᒪᓂᒃ ᓄᑕᕋᖃᖅᑐᖅ, 
ᐊᒪᓗ ᑕᓪᓕᒪᓂᒃ ᐃᕐᖑᑕᖃᖅᖢᓂ. 

 
ᖁᕕᐊᓱᑦᑎᐊᖅᑐᖅ ᑲᑎᒪᔨᐅᖃᑕᐅᓂᕐᒥᓂᒃ ᐊᒪᓗ ᐱᓕᕆᖃᑎᖃᕐᓂᕐᒥᒃ ᐊᓯᖏᓐᓂᒃ 
ᐃᓄᖕᓂᑦ ᐃᓄᐃᑦ ᐅᖃᐅᓯᖓᑦ ᑎᑎᕋᐅᓯᖏᓪᓗ ᐱᔾᔪᑎᒋᑉᓗᒋᑦ. 

 
ᐊᒃᓱᐊᓗᒃ ᐃᒃᐱᒋᓂᖃᖅᑐᖅ ᐃᓄᐃᑦ ᐅᖃᐅᓯᖓᓂᒃ, ᐱᖅᑯᓯᖓᓂᒃ, ᐃᒃᐱᒋᔭᖏᓐᓂᒃ, 
ᓂᕿᖏᓐᓂᒃ, ᐊᒪᓗ ᐱᖅᑯᓯᖏᑦᑎᒍᑦ ᒧᒥᕐᓂᕐᒥᒃ. 

 
ᐃᑲᔪᕐᓂᖃᕈᒪᔪᖅ ᐃᓄᐃᑦ ᐅᖃᐅᓯᖓᓐᓂᒃ ᓴᙱᔫᑎᑦᑎᓂᕐᒥᒃ ᐊᖓᔪᖅᑳᖏᑎᑐᑦ, 
ᐊᑖᑕᑦᑎᐊᑯᖏᑎᑐᑦ ᐊᒪᓗ ᓄᓇᓕᖕᒥᐅᑎᑐᑦ ᑐᓂᓯᓚᐅᖅᑐᑦ ᐃᖕᒥᓄᑦ. 

 
ᐱᔪᒪᓂᖓ ᐃᓄᐃᑦ ᐅᖃᐅᓯᖓᑦ ᓴᙱᔫᖏᓐᓇᕐᓗᓂ ᐊᑐᖅᑕᐅᖏᓐᓇᕐᓗᓂᓗ 
ᖃᐅᔨᒪᔪᓄᑦ ᐅᖃᐅᓯᖓᓐᓂᒃ ᐊᒪᓗ ᖃᐅᔨᒪᓂᖅ ᐊᓯᖏᓐᓄᑦ ᑐᓂᐅᑎᒋᓗᒍ ᐃᓄᐃᑦ 
ᐅᖃᐅᓯᖓᑦ ᐃᓕᑕᐅᓂᐊᕐᒪᑕ ᐊᓯᖏᓐᓄᑦ. 
ᐃᓕᒃ ᖁᕕᐊᒋᔭᖓ ᐱᖅᑯᓯᒃᑯᑦ ᒧᒥᕐᓂᖅ, ᒥᖅᓱᕐᓂᖅ, ᐃᒐᓂᖅ ᐃᓄᐃᑦ ᓂᕿᖏᓐᓂᒃ, ᐊᒪᓗ 
ᒪᖃᐃᓐᓂᖅ ᐃᓄᐃᑦ ᓂᕿᖏᓐᓂᒃ. 
ᐅᖃᐅᔾᔨᓂᖓ ᐃᓕᑦᑎᒃᑲᓐᓂᕈᒪᔪᓄᑦ ᐃᓄᐃᑦ ᐅᖃᐅᓯᖓᓂᒃ ᐱᒻᒪᕆᐅᑎᓪᓗᒍ ᐅᖃᐅᓯᖅ 
ᐃᓕᓐᓇᓱᑦᑎᐊᕐᓗᒍ. 



 

 

 
 
 
ᒥᐅᕆ ᕿᑎᖅᖠᓗᒃ 

 

ᐊᕐᕕᐊᑦ 
 

ᑲᑎᒪᔨ - ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 
ᒥᐊᕆ ᕿᑎᖅᖠᓗᒃ ᑎᒃᑯᐊᖅᑕᐅᓚᐅᖅᑐᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ-ᑯᑦ 
ᑲᑎᒪᔨᖏᓐᓄᑦ ᔭᓄᐊᕆ 30, 2012-ᒥᑦ. 

 
ᐃᓅᓚᐅᖅᑐᖅ ᐊᕐᕕᐊᑦ, ᓄᓇᑦᑎᐊᖅ-ᒥᑦ ᐅᒃᑑᐱᕆ 15, 1953-ᒥᑦ.  ᐊᕐᕕᓂᓕᖕᓂᑦ 
ᓄᑕᕋᖃᖅᑐᖅ.  ᐊᖓᔪᖅᑳᕆᓚᐅᖅᑕᖏᑦ ᕆᑦᓱᑦ ᐊᒪᓗ ᓘᓯ ᑐᑦᓱᐃᑐᖅ-ᖑᓚᐅᖅᑐᑦ.  
ᐱᕈᖅᓴᓚᐅᖅᑐᖅ ᑰᒡᔪᐊᖅ, ᒫᓂᑑᐸᒥᑦ.  ᖃᑕᙳᑎᒌᑦ ᓅᓚᐅᖅᑐᑦ ᑲᖏᖅᖠᓂᕐᒧᑦ ᐊᒪᓗ 
ᑎᑭᕋᕐᔪᐊᕐᒧᑦ.  ᐅᑉᓗᒥ, ᐊᕐᕕᐊᑦ, ᓄᓇᕗᒻᒥᐅᑕᐅᔪᖅ. 

 
ᒥᐅᕆ ᐃᓕᓐᓂᐊᓚᐅᖅᑐᖅ ᐊᕐᕕᐊᓂᑦ ᐅᖃᓕᒫᕐᓂᖅ ᑎᑎᕋᕐᓂᕐᓗ ᖃᑉᓗᓈᑎᑐᑦ, 
ᒥᖅᓱᕐᓂᕐᒥᒃ, ᐃᒐᓂᕐᒥᒃ ᐊᒪᓗ ᐊᓯᖏᓐᓂᒃ ᐊᑑᑎᖃᖅᑐᓂᒃ ᐊᔪᕈᖕᓃᖅᖢᓂ.  ᒥᐅᕆ 
ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓂᕐᒥᒃ ᐱᓕᕆᓂᑯᖃᑦᑎᐊᖅᑐᖅ ᐊᒪᓗ ᐊᔾᔨᒌᖏᑦᑐᓂᒃ 
ᐱᓕᕆᐊᖃᖃᑦᑕᕐᓂᑰᑉᓗᓂ ᓄᓇᓕᖓᓂᑦ. 

 
ᒥᐅᕆ ᖁᕕᐊᒋᔭᖃᖅᑐᖅ ᐃᖃᓪᓕᐊᕐᓂᕐᒥᒃ ᐅᐱᕐᖔᑯᑦ, ᑎᑕᒃᑐᓂᒃ ᐊᒪᓗ 
ᐱᖅᑲᓐᓈᕆᔭᖓᓃᖃᑎᖃᐅᔭᕐᓂᕐᒥᒃ ᐱᓗᐊᖅᑐᒥᒃ ᖃᑕᙳᑎᒋᔭᖏᓐᓂᒃ. 

 
ᑲᑎᒪᔨᐅᖃᑕᐅᑉᓗᓂ ᒥᐅᕆ ᐃᑲᔪᕈᒪᑦᑎᐊᖅᑐᖅ ᐱᕙᓪᓕᐊᓂᖓᓂᒃ ᐃᓄᐃᑦ ᐅᖃᐅᓯᖓᓄᑦ 
ᑐᑭᐅᔪᑦ ᐊᑐᖅᑕᐅᓂᖓ ᐃᓄᖕᓄᑦ ᐊᒪᓗ ᐃᓕᑦᑎᔪᒪᓂᖃᖅᑐᖅ ᓄᑖᓂᒃ ᐅᖃᐅᓯᓂᒃ 
ᐊᔾᔨᒌᖏᑦᑐᒃᑯᑦ ᐅᖃᐅᓯᑎᒍᑦ.  ᐃᑲᔪᖅᑐᐃᑦᑎᐊᖅᑐᖅ ᐃᓄᐃᑦ ᐅᖃᐅᓯᖓᑦ 
ᐊᓯᐅᔨᔭᐅᖁᙱᓐᓂᕐᒧᑦ ᐊᒪᓗ ᐅᖃᐅᓯᖓ ᐊᓯᐅᖁᙱᖢᓂᐅᒃ.  ᒥᐅᕆᐅᑉ ᓴᕆᒪᒋᔭᖓ 
ᐅᖃᐅᓯᖓ ᐊᒪᓗ ᐊᓯᖏᑦ ᐃᓄᐃᑦ ᐊᓯᐅᔨᑦᑕᐃᓕᒋᐊᖃᑕᐅᖁᑉᓗᓂᒋᑦ. 

 
ᐅᖃᐅᔾᔨᓂᖓ ᐃᓄᐃᑦ ᐅᖃᐅᓯᖓᑦ ᐆᒪᑎᖁᑉᓗᓂᐅᒃ ᐅᖃᓪᓚᖕᓂᒃᑯᑦ ᐊᒪᓗ 



 

 

ᐊᑐᐃᓐᓇᕐᓗᒍ ᐃᓄᐃᑦ ᐊᑐᖃᑦᑕᖅᑕᖏᓐᓂᑦ ᓇᓃᓐᓂᒃᑯᓗᒃᑖᖅ, ᐱᓗᐊᖅᑐᒥᑦ ᐊᖏᕐᕋᒥᑦ.  
ᐊᒪᓗᒃᑲᓐᓂᖅ, ᐅᒃᐱᕈᓱᒃᑐᖅ ᓴᙱᒃᑎᑎᑦᑐᖕᓇᕋᖕᓂ ᐃᓄᐃᑦ ᐅᖃᐅᓯᖓ ᐃᓕᑦᑎᓂᒃᑯᑦ 
ᐅᖃᓕᒫᕐᓂᕐᒥᒃ ᐊᒪᓗ ᑎᑎᕋᕐᓂᕐᒥᒃ ᐅᖃᐅᓯᑎᒍᑦ. 



 

 

 
 

ᐃᓚᓕᐅᑎᓯᒪᔪᖅ B 
ᑲᑐᔾᔨᖃᑎᒌᑦ ᓱᓇᓕᕆᔨᐅᓂᖓᓐᓄᑦ ᓇᓗᓇᐃᑯᑕᖅ 

 

 
 
 
 
 

 


